
● 1 апрельдә ТР Дәүләт Советы Рәисе Фәрит Мөхәммәтшин ТАССРның 95 еллыгы һәм ТР яңа дәүләтчелегенең 25 еллыгын бәйрәм итүгә әзерлек буенча оештыру комитеты утырышын үткәрде.

Анда оештыру комитеты әгъзалары ТР Премьер-министрының беренче урынбасары Алексей Песошин, ТР Дәүләт Советы Рәисе урынбасары Римма Ратникова, министрлыклар, ведомстволар, вузлар, иҗтимагый оешмалар вәкилләре катнашты. 

Римма Ратникова оештыру комитеты әгъзаларын министрлыклар һәм ведомстволар тәкъдим иткән эш планы проекты белән таныштырды һәм Татарстан Президенты указы белән төп чаралар 2015 елның августына билгеләнүен искәртте. Юбилей чаралары кысаларында күргәзмә, конференция, китап нәшер итү һ.б. чаралар каралган. Массакүләм мәгълүмат чараларында махсус рубрикалар, тапшырулар, программалар ачылачак. 

Парламент җитәкчесе билгеләп узганча, юбилей датасына багышланган чаралар бу елларда тупланган тәҗрибәне анализлау һәм бәяләү, киләчәккә республика үсеше перспективаларын билеләү өчен яхшы мөмкинлек. “12 чакырылыш ТАССР Югары Советы депутатлары тарафыннан салынган ныклы сәяси нигез, яңа бурычлар кую мөмкинлеге бирә”, - дип тәмамлады чыгышын Фәрит Мөхәммәтшин. 

● 1 апрельдә парламент депутатлары ТР Дәүләт Советының “Россия Федерациясе гражданнарын арзанлы һәм уңайлы торак һәм коммуналь хезмәтләр белән тәэмин итү” РФ Дәүләт программасын гамәлгә куюны контрольда тоту буенча комиссиясе составында “Иннополис” махсус икътисади зонасында булдылар, анда комиссиянең “Республикада торак программасын гамәлгә кую проблемалары һәм перспективалары” мәсьәләсе буенча утырышы узды. Утырышны ТР Дәүләт Советының Икътисад, инвестицияләр һәм эшкуарлык комитеты рәисе Рафис Борһанов үткәрде. 

Югары Ослан һәм Лаеш муниципаль районнары территориясендә урнашкан махсус икътисади зона күчмә утырышта катнашучыларны югары дәрәҗәдә әзерлектә каршы алды. Тиздән технопарк, торак һәм социаль объектлар ачылачак. 5 мең студентка исәпләнгән университет сынау режимында эшли башлады. Иннополиста 155 мең кеше яшиячәк, аларның 60 меңе югары квалификацияле белгечләр булачак. Шәһәр территориясендә заманча мәктәп, балалар бакчасы, медицина үзәге, автомобиль юллары, паркинглар һ.б. булачак. 

Технопарк – “Иннополс” МИЗ ның инфраструктурасының башлангыч объекты, ул 4 бизнес-үзәктән торачак. Бүген парламентарийлар физик һәм электротехник, радио уйлап табучы А.С.Попов исемен йөрткән корпуста булдылар. 

Иннополисны караганнан соң, комиссия утырышы узды. Анда Дәүләт Советы депутатлары, ТР төзелеш, архитектура һәм ТКХ министры урынбасарлары Фәрит Ханифов һәм Алмаз Әхмәтшин, «Иннополис» территориясе” ҖЧҖ генераль директоры Григорий Невструев, ОЭЗ «Иннополис» МИЗ генераль директоры Игорь Носов катнашты. 

Комиссия утырышында билгеләп үтелгәнчә, республика алдына Иннополис шәһәре резидентларын арзанлы торак белән тәэмин итү бурычы куелды. Бу мәсьәләне Григорий Невструев җитәкчелегендәге «Иннополис» территориясе” ҖЧҖ хәл итәргә алынды. Узган елның октябрендә инвестор ТР Президенты каршындагы Дәүләт торак фондыннан шәһәр территориясендә 840 фатирлы 16 йорт сатып алган. Г.Невоструев сүзләренчә, резидентларга торакны арендага яки ташламалы шартларда сатып алу мөмкинлеге бирү турында карар кабул ителмәгән. Резидентлар үзләре фатир милекчеләре булырга тели. 

Бүген комиссия утырышында билгеләп үтелгәнчә, республикада торак төзелеше өлкәсендә җитди проблемалар бар. Аерым алганда, торак төзелеше күләмен арттыруга ихтыяҗ, торак төзелеше бәясен һәм торак сатып алу бәясен киметү. Керемнәре югары булмаган гражданнар өчен арендага арзаннан торак бирү һәм коммерцияле булмаган торак фонды базарын үстерү, шулай ук сыйфатлы торак төзү мәсьәләләре актуаль булып кала. 

Эконом класслы торак төзелеше өчен җир участокларына кытлык булудан тыш (бигрәк тә Казанда), андый торак төзелеше өчен билгеләнгән җир участокларында инженер-техник челтәрләр булмау төп проблема булып тора. Шулай ук икътисадый-юридик проблемалар да бар. 

Утырыш ахырында комиссия кабул иткән карарда “арендага торак” төзелеш базарын өстәмә стимуллаштыру ихтыяҗы, торак салучыларга кредитлар буенча процент ставкаларны компенсацияләү турында сүз бара. Документта шулай ук бу сегментка инвестицион капитал җәлеп итү, арендага торак төзелеше өлкәсендә дәүләти-шәхси партнерлык механизмын гамәлгә кую һәм мондый торакны гражданнар алырлык итүне тәэмин итү максатынан айлык түләүләр дәрәҗәсен мониторинглауны оештыру ихтыяҗы ассызыклана.

● 2 апрельдә Дәүләт Советында “Татарстанның хәзерге заман дәүләтчелеге” дигән темага матбугат конференциясе булды. Аны Законлылык һәм хокук тәртибе комитеты рәисе Шакир Яһудин оештырды.

Республика ММЧ вәкилләре белән очрашуны ачып, Шакир Яһудин быел республикада Татарстанның яңа дәүләтчелегенең 25 еллыгы билгеләп үтелүен искә төшерде. “Әлеге дата 1990 елда кабул ителгән Татарстанның дәүләт мөстәккыйльлеге турында декларация һәм 1992 елда кабул ителгән Татарстан Конституциясе белән бәйле, - диде парламент комитеты җитәкчесе. - Ә безнең республиканың дәүләтчелек тарихы Бөтенроссия Үзәк башкарма комитетының 1920 елгы Автономияле Татар Совет Социалистик Республикасы төзү турындагы декретыннан башлана. Нәкъ шул вакытта Татарстан РСФСР составындагы республика рәвешендә дәүләт статусына һәм дәүләт атрибутларына ия булды. Республиканың 1926 елгы беренче Конституциясе, Бөтенроссия ҮБК тарафыннан танылмаса да, ТАССРны дәүләт дип игълан итте. Ә 1977 елда автономияле республикаларның дәүләтчел асылы СССР Конституциясенә язылды. 1990 елгы Декларация исә ТССРның бәйсез дәүләт булуын белдерде. Ихтимал, “ССР Союзы һәм федерация субъектлары арасында вәкаләтләрне бүлешү турында” СССР законы нигезендә Советлар Союзы территориясендәге барлык автономияле республикаларның хокуклары союздаш республикалар белән тигезләнүен күп кеше хәтерләмидер дә. Шуны истә тотканда, безнең Декларация дәүләт-хокукый яктан да бернинди шик тудырырга тиеш түгел”. 

Шакир Яһудин билгеләп үткәнчә, Дәүләт бәйсезлеге турында декларация республиканың Конституциясе өчен нигез булды. “Хәзерге вакытта Татарстан федераль үзәк белән килешү нигезендә мөнәсәбәтләр урнаштырган бердәнбер субъект булып калды, - дип искә төшерде депутат. – Мәскәү белән Казан арасындагы килешү федераль закон көченә ия һәм Татарстанның дәүләтчелеген ныгытучы документ булып тора”. 

Республика белән федераль үзәк арасындагы килешүгә корылган мөнәсәбәтләрнең перспективасы турында сорауга җавап итеп, Шакир Яһудин хәзерге килешүнең вакыты беткәч, яки 2017 елдан соң да, ул яңартылыр һәм киләчәктә дә көчендә калыр дигән ышаныч белдерде. “Безнең килешү – Россиядә чын федерализм билгесе ул”, – диде депутат. 

Законлылык һәм хокук тәртибе рәисе журналистларның Татарстан Президентын сайлаулар, федераль законнарның Татарстандагы иң югары дәүләт хезмәткәре атамасына таләпләре турында сорауларына җавап бирде, Россиядә милләтләр эшләре федераль агентлыгы оештырылуга карата үз фикерен белдерде. “Федераль дәрәҗәдә еш кына ясалма һәм субъектларга карата нигезсез таләпләр куелган законнар уйлап чыгаралар, алар турыдан-туры Россия Конституциясен бозу дип санала ала, - дип гаҗәпләнде Шакир Яһудин. - Ә бит регион җитәкчесенең ничек аталуы, ул республикада нинди һәм ничә дәүләт органы булдырылуы федерация субъекты вәкаләтләренә керә. Шуңа күрә мин федераль үзәкне Россия Федерациясе Конституциясен үтәргә мәҗбүр итү механизмы турында уйлап карарга кирәк дип саныйм”.
● 3 апрель. 
1941 елның 7 ноябрендә Куйбышев шәһәрендә уздырылган Хәрби парадка багышланган Хәтер парадындакатнашучыларга бүген Казан Суворов хәрби училищесында истәлек медальләре тапшыру тантанасы үткәрелде. Анда ТР Дәүләт Советы Рәисе Фәрит Мөхәммәтшин, РФ Дәүләт Думасы депутаты Илдар Гыйльметдинов, “Бердәм Россия” Бөтенроссия сәяси партиясенең Татарстан төбәк бүлеге башкарма комитеты җитәкчесе Андрей Кондратьев һ.б катнашты. 

Чарада катнашучыларны Фәрит Мөхәммәтшин сәламләде. Ул, тиздән Бөек Ватан сугышында Җиңүнең 70 еллыгын каршы алачагыбызны искәртеп, Җиңүчеләр буыны вәкилләренә – ветераннарга һәм тыл хезмәтчәннәренә рәхмәт әйтте. “Үкенеч ки, бүгенге Россиянең әхлакый абруен төшерү, милләтлләрне аеру һәм үзара талаштыру максатында, хәзерге вакытта тарихны үзгәртеп күрсәтүчеләр барлыкка килде. Араларында, Европаны украинлылар азат иткән, ә СССР Германиягә үзе беренче булып һөҗүм ясаган, дип сөйләүчеләр бар. Бу уңайдан илебез зур сынауга дучар ителә: бүген халкыбыз бердәмлеге, ватанпәрвәрлеге ягыннан сынала”, – диде ТР Дәүләт Советы Рәисе. 

Фәрит Мөхәммәтшин татарстанлыларның фашизмны тар-мар итүгә керткән өлешенең зур булуын ассызыклады: республика халкының дүрттән бер өлеше фронтка киткән, алардан һәр икенче кеше сугыштан әйләнеп кайта алмаган: 350 меңләп солдат яу кырларында ятып калган, дип сөйләде ул. 

ТР Парламенты башлыгы, тарихка мөрәҗәгать итеп, 1941 елның 15 октябрендә Дәүләт оборона комитеты карары белән Куйбышев шәһәренең СССРның запас башкаласы буларак игълан ителүе һәм шул ук елның 7 ноябрендә, Октябрь революциясенең 24 еллыгы уңаеннан, биредә Хәрби парад уздырылуы турында искәртте. Анда 22 меңнән артык Кызыл Армия солдатлары һәм офицерлары, йөзләгән берәмлек авыр техника, аерым алганда, танклар, артиллерия, мотопехота һәм 600дән артык очкыч катнашкан. Мәскәүдәге Хәрби парад 25 минут барса, Куйбышевтагысы 1,5 сәгать буе дәвам иткән. Шул рәвешле, илебезнең хәрби гайрәтен күрсәтү нәтиҗәсендә, СССРга каршы сугышка күтәрелергә җыенган кайбер илләр бу уйларыннан кире кайткан, дип, тарихи вакыйгаларны барлады чыгыш ясаучы. 

Әмма, ни үкенеч, әлеге хәлиткеч парад турында күпләр белми. Шуңа күрә “Бердәм Россия” Бөтенроссия сәяси партиясенең Самара төбәк бүлеге, тарихи гаделлекне торгызу, үсеп килүче буынны ватанпәрвәрлек рухында тәрбияләү, ветераннарга, тыл хезмәтчәннәренә хөрмәт күрсәтү уңаеннан, 1941 елның 7 ноябрендә Куйбышев шәһәрендә уздырылган Хәрби парадка багышланган Хәтер парадын 2011 елдан бирле оештырып килә. Чара “Тарихи хәтер” проекты кысаларында тормышка ашырыла. Парадта ел саен республикабыздан да вәкилләр катнаша. Былтыр, мәсәлән, Самарада уздырылган әлеге тантанада Татарстаннан Бөек Ватан сугышы ветераннары һәм тыл хезмәтчәннәре, хәрби-патриотик оешмалар вәкилләре, суворовчылар һәм кадетлар булып кайткан. 

“Бердәм Россия” партиясе инициативасы белән Самара өлкәсе Хөкүмәте Хәтер парадында катнашучылар өчен истәлек медальләре тапшыру турында карарга килгән. Бүген әлеге медальләр белән Бөек Ватан сугышы ветераннарын һәм тыл хезмәтчәннәрен, офицерлар составын, суворовчыларны һәм кадетларны бүләкләделәр. 

Бүләкләнүчеләр арасында ТР сугыш һәм хәрби хезмәт ветераннары (инвалидлары) иҗтимагый оешмасы рәисе, генерал-майор Әхәт Юлашев та бар иде. Ул Хәтер парадында былтыр катнашкан һәм аннан бары тик уңай тәэсирләр белән кайткан. Генерал-майор бүгенге чарада катнашучыларны ветеран-фронтовиклар исеменнән якынлашып килгән олы бәйрәм – Бөек Җиңүнең 70 еллыгы белән тәбрикләде. 

Аннан соң бүләкләү тантанасы булды. Иң беренче булып истәлек медале РФ Дәүләт Думасы депутаты Илдар Гыйльметдиновка тапшырылды. Шулай ук истәлек медальләре белән Бөек Ватан сугышы ветераннары – генерал-майор Әхәт Юлашев һәм Советлар Союзы Герое Борис Кузнецов, Социалистик Хезмәт Герое Илдус Мостюков, Фашизмның балигъ булмаган тоткыннары республика иҗтимагый оешмасы рәисе Рәхилә Абдуллина, РФ Кораллы көчләр ветераны Александр Саломыков, Казанның 6нчы кадет мәктәп-интернаты директоры Валерий Басов бүләкләнде. Истәлек медальләре Казан Суворов училищесы һәм башкалының 6нчы кадет мәктәп-интернаты педагогларына, тәрбиячеләренә, шулай ук суворовчыларга һәм кадетларга тапшырылды. 

Бүген тапшырылган медальләрнең гомуми саны – 90лап. Тантанада катнаша алмаган ветераннарга истәлек билгеләре аларның өйләренә барып тапшырыла. 

Чара суворовчылар һәм кадетлар катнашында тантаналы марш белән тәмамланды.

● 1-3 апрель. 
Узган елның октябрь аенда Татарстанда зур уңыш белән Ингушетия Республикасы мәдәнияты көннәре булып узган иде. Шуңа җавап итеп, ике республика арасындагы Килешү нигезендә, 1-3 апрельдә Ингушетиядә Татарстанның мәдәният көннәре үткәрелде. Анда ТР Дәүләт Советының Мәгариф, фән, мәдәният һәм милли мәсьәләләр комитеты рәисе Разил Вәлиев катнашты.

Кунакларны республика башкаласында, ингуш халкына хас булганча, дәртле җыр һәм биюләр белән, колач җәеп каршы алдылар. Татарстан Дәүләт Советы президиумы әгъзасы Разил Вәлиев җитәкчелегендәге зур делегация үзенең визитын Назраньның Хәтер һәм Дан комплексындагы Мәңгелек утка чәчәкләр куюдан башлады, андагы музей экспонатлары белән танышып, ингуш халкының катлаулы тарихына сәяхәт кылды. 

Назрань каласындагы үзәк урамнарның берсенә Татарстанның беренче президенты Минтимер Шәймиев исеме бирелү ингушларның татар халкына, республикабызга, Татарстан җитәкчелегенә хөрмәт һәм рәхмәт хисенең чагылышы булды. 

Мәдәният көннәре программасында “Матди һәм матди булмаган мәдәни мирас” турындагы түгәрәк өстәл дә, Ингушетиянең Милли китапханәсендә узган иҗади очрашу да, тамашачыларга Татарстан киноларын күрсәтү дә, ингуш галимнәренең, язучы һәм шагыйрьләрнең, китапханәчеләрнең, музей хезмәткәрләренең, гомумән, җәмәгатьчелекнең игътибар үзәгендә булды. Татарстаннан килгән шагыйрьләр Разил Вәлиев һәм Мөхәммәт Мирза, галим Фоат Галимуллинның татар әдәбияте һәм сәнгате, үзара иҗади багланышлар турында сөйләвен халык алкышлап каршы алды. 

Мәдәният көннәре Назрань каласының мәһабәт Мәдәният сараенда Татарстан җыр һәм бию ансамбленең зур концерты белән тәмамланды. Концертны Ингушетия республикасы җитәкчесе Юныс-бәк Евкуров та тамаша кылды. Фойедагы Татарстан халык һәнәрчеләре оештырган күргәзмәне караганнан соң, ул сәхнәгә чыгып, безнең республикабызга, аның җитәкчеләренә, татар халкына хөрмәт һәм рәхмәт хисләрен җиткерде. Делегация җитәкчесе Разил Вәлиев үзенең җавап сүзендә күпмилләтле дәүләттә үзара аралашып һәм бер-береңә ярдәм итеп яшәүнең никадәр мөһим булуы хакында сөйләде. Татарстанның беренче президенты Минтимер Шәймиев кушуы буенча моннан егерме ел элек, 1995 елның афәтле көннәрендә, Ингушетиягә гуманитар миссия белән яралылар өчен зур күләмдә дарулар һәм азык-төлек алып килүен әйткәч, зал алкышларга күмелде. 

Республика башлыгы Юныс-бек Евкуров ТР мәдәният министры урныбасары Гүзәл Нигъмәтуллинага, Татарстанның мәдәният һәм иҗат оешмалары җитәкчеләренә Ингушетиянең Мактау грамоталарын тапшырды. Депутат һәм шагыйрь Разил Вәлиев Ингушетия белән Татарстан арасындагы иҗади багланышларны үстерүгә һәм ныгытуга, милли мәдәниятләрне бер-берсенә якынайтуга керткән өлеше өчен Ингушетиянең “Атказанган сәнгать эшлеклесе” исеменә лаек булды. 

3 апрельдә  үзенең резиденциясендә Татарстан делегациясе җитәкчеләрен кабул итеп, Юныс-бәк Евкуров әдәбият, мәдәният, сәнгать мәсьәләләре, 2005 елгы Килешү кысаларында парламентара багланышлар хакында эшлекле әңгәмә үткәрде.

● 7 апрель. 
2007-2014 елларда Россиядә файдаланышка тапшырылган эре сәүдә үзәкләрендәге янгыннар саны 865 тән 909га җитеп арткан. 2012-2015 елларда исә эре сәүдә үзәкләрендә килеп чыгып, кешеләр тормышына зыян салган 5 янгын очрагы теркәлгән, шул исәптән Казанда да. 

Моңа бәйле рәвештә, ТР Гадәттән тыш хәлләр министрлыгы “Россия Федерациясенең янгын куркынычсызлыгы буенча закон актларына үзгәрешләр кертү турында” закон инициативасы белән Дәүләт Думасына чыгарга тәкъдим итә. Бу хакта бүген ТР парламентының законлылык һәм хокук тәртибе комитетының Шакир Яһудин рәислегендә узган утырышында фикер алышу булды. Чарада ТР Дәүләт Советы Рәисе урынбасары Римма Ратникова да катнашты. 

ТР гадәттән тыш хәлләр министры урынбасары Николай Суржко хәбәр иткәнчә, 294 нче номерлы “Дәүләт контролен уздырганда юридик затлар һәм эшкуарларның хокукларын яклау турындагы” федераль закон буенча янгын сүндерүчеләр, төзелә яки төзекләндерелә торган объект файдаланышка тапшырылганга кадәр һәм файдаланышка тапшырылганнан соң өч ел үтмичә, тикшерү эшләре алып бара алмый. Шуңа бәйле рәвештә, Николай Суржко законга үзенчәлекле статуска ия булган саклану объектлары (“объекты защиты особого статуса”) терминын кертергә тәкъдим итте. Аларга мәктәпкәчә белем бирү учреждениеләре, картлар йортлары, кунакханәләр, ял йортлары, шифаханәләр, хастаханәләр, тулай тораклар, театрлар, китапханәләр, бию заллары, музейлар һ.б. объектлар керә. Шулай ук мәйданы кимендә 3,5 мең квадрат метрны тәшкил иткән биналарга да шундый статус бирергә кирәк, дип саный ул. Гадәттән тыш хәлләр министры урынбасары, янгын куркынычсызлыгын үтәмәүчеләргә карата санкцияләрне дә кырыслатырга тәкъдим итә һәм гамәлдәге законның беренче 4 пунктына да үзгәрешләр кертеп, куркынычсызлык кагыйдәләрен бозучыларга җәза рәвешендә, файдаланышта булган объектларның эшчәнлеген 90 көнгә туктатып торуны сорый. 

Аның сүзләренчә, тиешле күзәтү органнары тарафыннан соңгы 2 елда 12 меңнән артык тикшерү уздырылган. 7 мең тикшеренү барышында янгын куркынычсызлыгын бозуның 100 меңнән артык очрагы теркәгән. 10 меңнән артык планнан тыш тикшеренүләр бу санкцияләрнең 25 меңнән күбрәге үтәлмәвен күрсәтә. “Җәзаларны кырыслаткан очракта, объект хуҗалары бу эшкә җаваплырак карар иде”, - ди Николай Суржко. 

“Татарстан Республикасының “Янгын куркынычсызлыгы турында һәм “Татарстан Республикасында ирекле янгын куркынычсызлыгы” турында законның үтәлүе” хакында сөйләгәндә, ТР гадәттән тыш хәлләр министры урынбасары Татарстанның Арча, Яшел Үзән районнарында ирекле янгын сүндерүчеләр иҗтимагый оешмасын булдыру кирәклеген искәртте. Шулай ук Зөя утравында, янгын чыга калса, утрау-шәһәрчектә янгын сүндерүчеләр посты булмауны да ассызыклады ул. “Машина бар, кешеләр бүлеп бирелгән, әмма бу финанслауга кайтып кала һәм әлегә Зөядә янгын сүндерүчеләр постын булдыру планда гына кала бирә”, - диде ул. 

Утырышта шулай ук җәмәгать судьяларын сайлап кую, яшүсмерләрнең җенси кагылгысызлыгы буенча тәрбия эшләре алып бару һ.б. мәсьәләләр дә каралды.

● 8 апрельдә Рафис Борһанов рәислегендә Икътисад, инвестицияләр һәм эшкуарлык комитетының утырышы узды. Анда “Татарстан Республикасында шәһәр төзелеше эшчәнлеге” Татарстан Республикасы законына үзгәрешләр кертү турында”гы ТРның 89-5 нче номерлы закон проекты, “Транспорт куркынычсызлыгы турында” Федераль законның 11 нче маддәсенә үзгәрешләр кертү турында” 715839-6 нчы номерлы федераль закон проекты һ.б. хакында сөйләштеләр. 

Миграция процессларын җайга салуда хокукларны файдалану хакында сөйләгәндә, ТР хезмәт, халыкны эш белән тәэмин итү һәм социаль яклау министры урынбасары Клара Таҗетдинова узган ел Татарстан  территориясендә 180 меңнән артык мигрант теркәлгән булуын хәбәр итте. 2015 елның гыйнвар аенда Татарстанда теркәлү узган мигрантлар саны 448 меңнән артып киткән. Аларга дәүләт тарафыннан эшкә урнашырга 10,8 мең урынга квота бирелгән. Әмма эш бирүчеләр бу санны якынча 2,8 меңгә арттыруны соравын да искәртте министр урынбасары. 

Утырышта шулай ук “Россия Федерациясендә автомобиль юллары һәм юл эшчәнлеге һәм Россия Федерациясенең кайбер закон актларына үзгәрешләр кертү турында” федераль законга үзгәрешләр кертү турында”гы 727963-6 нчы номерлы федераль закон проекты хакында да сүз булды. Комитет рәисе урынбасары Марат Галиев сүзләренә караганда, әлеге законга кертелгән үзгәрешләр автомобиль юлларында тәртип урнаштыру һәм дәүләт күзәтчелеге буенча контрольны субъектлар үзләре башкаруга китерәчәк. 

Утырышта “Татарстан Республикасы территориясендә алкогольле продукцияне ваклап сатуның вакытын, шартларын һәм урыннарын өстәмә чикләү һәм Татарстан Республикасының кайбер закон актлары үз көчләрен югалту турында”гы Татарстан Республикасының 2 нче законына үзгәрешләр кертү турында” Татарстан Республикасының 97-5 нче номерлы закон проекты буенча фикер алышу булды. Законга үзгәрешләр кертү хакында тәкъдимне комитет җитәкчесе урынбасары Марат Галеев җиткерде. 

 “Торак йортларда, стационар булмаган һәм башка объектларда спирты эчемлекләрне ваклап сату хакында закон Татарстан Президенты һәм халык соравы буенча кабул ителгән иде. Әмма сыраны, гадәттә, берәмләп кенә саталар. Җәй айларында аны бигрәк тә күп кулланалар. Әгәр дә сыраны куак төпләрендә эчеп йөрсәләр, бу матур күренеш булмаячак. Шуңа да тормыш законга үзгәрешләр кертүне үзе таләп итә”, - диде ул.  Үзгәрешләр җәй айларында Татарстанга килүче туристлар саны арту белән дә бәйле.

● 8 апрельдә ТР Дәүләт Советының бюджет, салымнар һәм финанслар буенча комитеты кичә үткәргән утырышында “ТР Бюджет кодексының аерым кагыйдәләре көчен туктату турында”гы республика закон проектын каралды һәм мәктәпкәчә һәм урта гомуми белем бирү мәгариф учреждениеләрен азык-төлек белән тәэминаты мәсьәләләрен хәл итүне өйрәнү буенча эшче төркем оештырылды. 

Федераль законга кертелгән үзгәрешләр белән бәйле рәвештә, ТР Бюджет кодексына үзгәрешләр кертү ихтыяҗы турында парламентның бюджет, салымнар һәм финанслар комитеты рәисе Леонид Якунин белдерде. Аерым алганда, депутат, дәүләт программалары үз көченә кергәнче, өч айдан да соңга калмыйча, төбәк бюджеты турындагы закон таләпләренә җавап бирергә тиеш, дип белдерде. 

Комитет әгъзалары мәктәпкәчә һәм урта гомуми белем бирү мәгариф учреждениеләрен азык-төлек белән тәэминаты мәсьәләләрен хәл итүне өйрәнү буенча эшче төркем составын раслады, аңа ТР Дәүләт Советының бюджет, салымнар һәм финанслар буенча комитет әгъзасы Роман Мугерман җитәкчелек итәчәк. 

Депутат республика районнарының берсендә, мәктәпкәчә учреждениедә туклану продуктларын сатып алу бәяләрен азык-төлек базарында ваклап һәм күпләп сату бәяләре белән чагыштырып күрсәтте. Роман Мугерман сүзләренә караганда, әгәр дә шул кадәр үк күләмдә продукция вакәләтле орган тарафыннан ваклап сату бәясе буенча сатып алынса, экономия 20 процент тәшкил итәр иде, әгәр күпләп сату бәяләре буенча булса, экономия тагын да күбрәк булачак. Бу мәсьәлә өйрәнүне таләп итә. 

Комитет утырышында “Физик затлар тарафынан милек һәм банктагы счетларын (кертемнәрен) декларацияләү турында”гы федераль закон проекты хупланды. Бу проект РФ законын бозып, чит илдә милек һәм акча саклаган затларның капиталына амнистия бирә.

● 8 апрельдә ТР парламентының дәүләт төзелеше һәм җирле үзидарә комитеты утырышында кичә республика һәм федераль закон проектлары каралды. Комитет утырышында ТР ДС Рәисе урынбасары Римма Ратникова катнашты. 

Комитет әгъзалары “ТРда халыкка адреслы социаль ярдәм турында”гы ТР Законының 51 нче маддәсенә үзгәрешләр кертү турында”гы закон проектын һәм “ТР дәүләт бүләкләре турында”гы ТР Законын хуплап тавыш бирде. Документны ТР Президенты каршындагы Дәүләт-хокук идарәсе башлыгы Фәридә Волкова тәкъдим итте. 

Язмача аңлатмада белдерелгәнчә, Дуслык ордены, “Татарстан Республикасы алдындагы хезмәтләре өчен” ордены, “Татарстан Республикасының яшьләр сәясәте атказанган хезмәткәре” мактаулы исеме кебек ТР дәүләт бүләкләренең яңаларын тапшыру максатыннан, закон проекты эшләнгән. 

Татарстанның халыкара абруен ныгытудагы хезмәтләр өчен, ТР белән чит дәүләтләр, РФның башка субъектлары арасындагы дуслык һәм хезмәттәшлек, ТРның икътисади, сәүдә, фәнни, мәдәни элемтәләр, нәтиҗәле инвестицион, хәйричелек һәм җәмәгатьчелек эшчәнлеге үсешенә өлеш кертүчеләрне Дуслык ордены белән бүләкләү тәкъдим ителә. 

“Татарстан Республикасы алдындагы хезмәтләре өчен” орденының ТР югары дәүләт бүләге статусын саклап, закон проекты тарафыннан “Татарстан Республикасы алдындагы хезмәтләре өчен" ордены медален гамәлгә куярга тәкъдим ителә. Шул ук вакытта гомуми таләп кертелә: “Татарстан Республикасы алдындагы хезмәтләре өчен” орденына тәкъдим ителгән затлар, кагыйдә буларак, шул орден медале белән дә бүләкләнергә тиеш. 

“Татарстан Республикасының яшьләр сәясәте атказанган хезмәткәре” мактаулы исемен гамәлгә кую исә яшьләр сәясәте өлкәсендә мәшгуль хезмәткәрләрнең хезмәтен бәяләү һәм иҗади активлыгын стимуллаштыру мөмкинлеге бирә. 

Комитет “ТРда Җиңү Байрагының күчермәсен куллану турында”гы закон проектын карады. Ул ТР Дәүләт Советында КПРФ фракциясе әгъзалары тарафыннан тәкъдим ителгән иде. Документ авторларының берсе Артем Прокофьев билгеләп үткәнчә, бу законны кабул итүгә ихтыяҗ Бөек Ватан сугышы ветераннарының яшьләргә хәрби-патриотик тәрбия бирүне ныгыту буенча күп санлы мөрәҗәгатьләре уңаеннан туган. Закон проекты ТР территориясендә Җиңү көнендә Җиңү Байрагының күчермәсен (копиясен) урнаштыру тәртибен билгели. “Җиңү Байрагының бер күчермәсенең бәясе уртача 200 сум тәшкил иткәндә, бу законны гамәлгә ашыру чыгымы бюджетка 619,8 мең сумга төшәчәк”, - дип билгеләп үтте депутат. 

Парламент комитеты рәисе Альберт Хәбибуллин тәкъдим ителгән проектның ТР Президенты вазыйфаларын вакытлыча башкаручы Рөстәм Миңнеханов тарафыннан хупланмавын белдерде. “Җиңү Байрагының күчермәсен куллану тәртибе “Җиңү байрагы турындагы” федераль закон тарафыннан билгеләгән, - диде ул. – Ә бу закон проекты федераль закон нормаларын кабатлый гына. Закон проектында каралган максатлар закон буенча көйләүне таләп итми һәм Җиңү Байрагының күчермәсен куллану турындагы мәсьәләне закон актлары нигезендә хәл итеп була”. Депутат белдерүенчә, мондый мөмкинлек Бөек Ватан сугышында Җиңүнең 70 еллыгына әзерлек һәм бәйрәм итү планында каралган. 

Комитет әгъзалары “ТР Сайлау кодексына һәм ТРның аерым закон актларына үзгәрешләр кертү турында” гы ТР законы проектын, ТР Дәүләт Советының “Парламентаризм үсешенә керткән өлеше өчен” ТР Дәүләт Советы мактаулы билгесе турында”гы карар проектын, шулай ук федераль закон проектларын карадылар.

● 8 апрель.

Татарстанда быел якынча 800 гектар мәйданда парк һәм скверлар барлыкка киләчәк. Бу хакта ТР парламентының Экология, табигатьтән файдалану, агросәнәгать һәм азык-төлек сәясәте комитеты утырышында ТР урман хуҗалыгы министрының беренче урынбасары Харис Мусин хәбәр итте. 

Моның өчен 500 меңнән артык утырту материалы кирәк булачак. Агачлар һәм куаклар республикада Парк һәм скверлар елы уңаеннан утыртылачак. Әлеге проект кысаларында Татарстанның барлык муниципаль районнарында җыелышлар уздырылган, агачларны дөрес утырту буенча аңлату эшләре алып барылган, парклар утырту өчен мәйданнар бүленгән, җаваплы урман белгечләре билгеләнгән. Моннан тыш, утырту материалын саклау максатыннан, 4,5 мең куб метр кар көртләре ясалган. Кар көртләре утырту материалын бер урыннан икенче урынга күчергәндә дә файдаланыла. 

Харис Мусин Татарстан табигый шартларына туры килердәй агач һәм куакларны сайларга тәкъдим итә. “Чит илләрдән кайтартылган утырту материаллары да безнең урман утыртучылар тарафыннан актив файдаланыла. Әмма моны мин уңышсыз тәҗрибә дип атар идем, чөнки ул утырту материаллары еш кына безнең җирлектә үсеп китә алмый”, - диде ул. Чит илдән, бигрәк тә Германия, Польшадан үсентеләр кайтаруны ул әлеге илләрдә агач үстерү технологияләренең алга китүе белән аңлатты. Әмма алардагы табигать шартлары җылырак һәм безнең шартларда аларның барысы да үсеп китә алмавын искәртте ул. 

Утыртырга агач сайлаганда дымлылыкка, газларга, салкынга чыдам һәм декоратив булган үсентеләргә игътибар бирергә киңәш итте беренче урынбасар. 

“Безнең шәһәрләребез, авылларыбыз матур, чиста, яшел булуын барыбыз да телибез. Чит илгә чыккач, андагы матурлыкка сокланабыз. Татарстанны матурлауда да соңгы елларда бик күп эшләр башкарыла. Бөтен мәсьәләләр дә акча белән генә хәл ителми, моңа җәмәгатьчелек һәм яшьләрне дә җәлеп итәргә кирәк, - дип искәртте әлеге комитет җитәкчесе һәм утырыш рәисе Таһир Һадиев. – Тагын да күбрәк агач утыртырга кирәк. Республикабыз тагын да матурайсын, яшәрсен”. 

Әлеге комитетта эшләүче ТР Дәүләт Советы депутаты Рафаэль Юнысов Яр Чаллы шәһәрендә берничә дистә ел элек төзелгән паркның ташландык хәлдә булуына басым ясады һәм Кама елгасы яр буенда урнашкан паркны төзекләндерү, чистарту мәсьләләсен Дәүләт Советының чираттагы утырышында күтәрергә тәкъдим итте. “Дәрәҗәсе буенча Яр Чаллы республикада икенче шәһәр һәм ул Татарстанга бик күп нәрсә бирә. Икенче утырышны, яисә май аеннан соң булачак утырышны шул калада уздырып, әлеге мәсьәләне уңай хәл итәргә кирәк”, - диде комитет җитәкчесе. 

Утырышта санитар-экологик икеайлык кысаларында территорияләрне чистартуны оештыру хакында, “Татарстан Республикасының Җир кодексына үзгәрешләр кертү турында”гы Татарстан Республикасы Җир кодексына үзгәрешләр кертү һәм Татарстан Республикасы законының 2 нче маддәсенең гамәлдән чыгуы турында”гы 71-5 нче номерлы ТР закон проекты турында һ.б. мәсьәләләр каралды.

● 8 апрельдә Мәгариф, мәдәният, фән һәм милли мәсьәләләр комитеты утырышы узды. Аны әлеге комитет рәисе Разил Вәлиев алып барды. Утырышта ТР Дәүләт Советы Рәисе урынбасары Римма Ратникова, ТР Президентының Эчке сәясәт мәсьәләләре буенча департаменты милли сәясәтне тормышка ашыру идарәсе башлыгы Данил Мостафин, ТР яшьләр эшләре һәм спорт министрының беренче урынбасары Хәлил Шәйхетдинов, “Татмедиа” Республика матбугат һәм массакүләм коммуникацияләр агентлыгы генераль директорының беренче урынбасары Нурия Беломоина һ.б катнашты. 

Төп сорау буларак, Татарстан Республикасы телетапшыру һәм медиатармак үсеше перспективалары мәсьәләсе каралды. Бу хакта Нурия Беломоина чыгыш ясады. Аның сүзләренә караганда, агымдагы елның 1 февраленә Татарстан территориясендә рәсми рәвештә теркәлгән 73 телеканал эшләп килә. Аларның 48е үз продукциясен, ягъни тапшыруларын эшләп чыгара, дип сөйләде ул. Социологик тикшеренү нәтиҗәләреннән күренгәнчә, республикада яшәүчеләрнең 74 проценты телевидие хезмәтеннән файдалана. Моннан 2 ел элек кенә бу сан 80 процент тәшкил иткән. Кулланучыларның саны кимү Интернет челтәренең популярлашуы белән аңлатыла, дип тәгаенләде Нурия Беломоина. Шуңа да карамастан, бүген телевидение дә бирешми: республика телекомпанияләре көн саен 90нан артык мәгълүмати телетапшыру, атна саен төрле темаларны яктырткан ике дәүләт телендә 200ләп телетапшыру эфирга чыгара. Тамашачы өчен “көрәшеп”, телеканаллар үзләренең сайтларын да үстерә. 

“Татмедиа” агентлыгы генераль директорының беренче урынбасары сүзләренә караганда, “2009-2015 елларга РФдә телерадиотапшыруны үстерү” федераль максатчан программасы кысаларында республикада 2 мультиплекс гамәлдә: беренче һәм икенче (җирле телекомпанияләр әлеге мультиплексларга кертелмәгән). Төбәк телеканалларын өченче һәм дүртенче мультиплексларга кертү планлаштырылган. Әмма, ни кызганыч, әлегә аларны эшләтеп җибәрү билгесез срокка кичектерелгән. “Шуңа күрә бүген бушлай эфир мультиплексына кертелмәгән кечкенә, бигрәк тә кеше саны аз булган район үзәкләрендә урнашкан телекомпанияләр язмышы билгесез”, – дип билгеләп узды чыгыш ясаучы. Агымдагы елның 10 мартында республикада 2015-2019 елларга муниципаль һәм төбәк телетапшырларуын саклау һәм үстерү концепциясе кабул ителгән. Аны тормышка ашыруның нәтиҗәсе буларак, 2019 елның 1 гыйнварына Татарстан территориясендә федераль, төбәк һәм муниципаль телеканалларының сыйфатлы телевизион тапшыруы белән тәэмин ителеш 95 проценттан ким булмаячагы планлаштырыла. Моның өчен, әлбәттә, өстәмә матди чыгымнар таләп ителәчәк, диде Нурия Беломоина. 

Чыгыш ясаучы билгеләп узганча, хәзерге вакытта телеканалларның төп яшәү чыгынагы ул – реклама. Былтыр Россиянең Реклама турындагы законына кертелгән үзгәрешләр телевидениегә дә кагылды. Яңа закон кабельле телевидениедә рекламаны тыйды. Әмма, ТР Дәүләт Советы депутатлары инициативасы белән, РФ Дәүләт Думасына законга үзгәрешләр кертү турында мөрәҗәгать җибәрелде. Ул исәпкә алынды һәм үзгәрешләр кертелде: хәзер телеканал 75 процент милли тапшырулар трансляцияләсә, реклама урнаштырып, аннан файда күрә ала. Бу, үз чиратында, җирле телеканалларга яшәргә һәм эшләргә мөмкинлек бирә, дип сөйләде ул. 

Нурия Беломоина ТР Хөкүмәтенең республика телекомпанияләренә даими ярдәм күрсәтүен билгеләп узды. Татарстанның әйдәп баручы телеканалларына дәүләт субсидиясе бүлеп бирелә, шулай алар социаль яктан әһәмиятле темаларны яктырту буенча 8 мең сәгать дәүләт заказын үти, диде ул. 

ТР Дәүләт Советының Мәгариф, мәдәният, фән һәм милли мәсьәләләр комитеты әгъзасы, "Яңа гасыр" телерадиокомпаниясе" ААҖ генераль директоры Илшат Әминов хәзерге вакытта халыкны цифрлы телевидение белән тәэмин итү мәсьәләсенең ачык булып кала бирүен ассызыклап, Татарстанда бу төр телетапшыруның өченче мультиплексын гамәлгә кую зарурияте турында әйтте. “Федераль үзәк белән эшләү тәҗрибәсе хәл итеп булмый торган мәсьәләләрнең булмавын күрсәтә. Без бу мультиплексны коммерциягә корылган партнерлык юлы белән эшләтү буенча үз тәкъдимнәребезне кертербез”, – диде ул һәм мәсьәләнең көн кадагыннан алынырга тиеш түгеллеген билгеләп узды. 

Разил Вәлиев та чыгыш ясаучыларның фикерләрен хуплап, бу юнәлештәге эшчәнлекнең дәвам иттереләчәге турында әйтте. Ул бу тармактагы тагын бер проблемага игътибар юнәлтте. “Бүген Татарстандагы телеканаллар үз эшләрен башкара, максатларына ирешергә тырыша. Әмма аларның һәммәсенең дә диярлек бер кимчелеге бар: аларда милли мәсьәләгә тиешенчә игътибар бирелми”, - диде ул. Разил Вәлиев фикеренчә, әгәр дә без милли республикада яшибез һәм Конституциядә ике дәүләт теле сафта диелгән икән, бу телевидение тарафыннан да үтәлергә тиеш. Әлбәттә, ике телдә дә эшләп килүче телеканаллар бар, әмма хәтта кайбер район телевидениеләрендә дә татарча тапшырулар эфирга чыкмый. 

“Телевидение – халыкка бик нык тәэсир итә торган матбугат чарасы: ул үзенең киләчәген дә аннан карап чамалый, бүгенгесенә дә бәя бирә һәм аның үзенең туган телендә мәгълүмат алырга, тапшырулар карарга тулы хокукы бар. Бу – закон таләбе дә, халык ихтыяҗы да. Шуңа бу мәсьәләне безгә ТР парламенты һәм республика дәрәҗәсендә хәл итәргә кирәк.” – диде ул. 

Бүгенге утырышта татар халкының күренекле улы, шагыйрь Фатих Кәримнең исемен мәңгеләштерү турында карар кабул ителде. 

Комитет рәисе Разил Вәлиев билгеләп үткәнчә, Казанда Фатих Кәримгә һәйкәл яки бюст кую турындагы мөрәҗәгать белән Татарстан җитәкчелегенә республика язучылары чыккан. “Фатих Кәримнең кабере урнашкан Калининград өлкәсенең Багратион шәһәрендә аңа һәйкәл куелган, әмма Казанда да, Татарстанның башка шәһәр һәм районнарында да бу бөек шәхескә һәйкәл юк”, – дип сөйләде ул һәм Бөек Ватан сугышында Җиүнең 70 еллыгында шагыйрьнең исемен мәңгеләштерү заруриятен ассызыклады. ТР Дәүләт Советы Рәисе урынбасары Римма Ратникова да бу фикерне хуплап, Фатих Кәримнең сугыш турында редакциядә түгел, ә окоп араларында язган фронтовик-шагыйрь булуын ассызыклады. 

Әлегә һәйкәлнең кайда урнаштырылачагы билгеле түгел. Карар хупланган очракта, моны башкала җитәкчелеге билгеләячәк. Разил Вәлиев һәйкәлне Фатих Кәрим урамындагы скверда урнаштыру тәкъдиме белән чыкты. 

Әлеге утырышта 5-9 август көннәрендә Казанда уздырылачак Спорт киносы һәм телевидениесе халыкара фестивале дөнья чемпионатының финалы жюри составын күренекле режиссер Федор Бондарчук җитәкләячәге дә билгеле булды. 

Бу хакта бүген ТР Дәүләт Советы депутаты Ольга Павлова хәбәр итте. Аның сүзләренә караганда, чараны Казанда уздыру турындагы карар Спорт киносы һәм телевидениесе халыкара федерациясенең Генераль Ассамблеясы тарафыннан кабул ителгән. Моңа кадәр Спорт киносы һәм телевидениесе халыкара фестивале финалы даими рәвештә Милан (Италия) шәһәрендә үткәрелгән. Конкурс комиссиясенең уңай карарына Татарстан башкаласының зур халыкара форумнар үткәрүдәге бай тәҗрибәсе йогынты ясаган. 

Ольга Павлова билгеләп узганча, Спорт киносы һәм телевидениесе халыкара фестивале дөнья чемпионатының финалы ачылышын Зөя утрау-шәһәрлегендә үткәрү күздә тотыла. 

“Жюри составына күренекле режиссер Федор Бондарчук җитәкчелек итәр дип көтелә. Шулай ук жюри составында Россиянең элеккеге профессиональ боксчысы, РФ Дәүләт Думасы депутаты Николай Валуев, актриса Елизавета Боярская, Халыкара Олимпия һәм Паралимпия комитеты, Халыкара спорт федерациясе җитәкчеләре һәм вәкилләре, Россиянең башка күренекле спортчылары булачак”, – дип сөйләде ТР Дәүләт Советы депутаты. 

Искәртеп узабыз: финалда дөньяның 5 кыйтгасыннан 200дән артык халыкара кино сәнгате әһеле – режиссерлар, актерлар, продюсерлар катнашуы көтелә. Спорт киносы һәм телевидениесе халыкара федерациясе шартлары буенча, континенталь этап җиңүчеләре иҗади эшләрен Казанга алып киләчәк. Алар “Олимпия уеннары – Олимпия рухы”, “Документалистика”, “Спорт трансляцияләре”, “Кино һәм футбол”, “Кыска метражлы фильмнар” һәм “Спорт мультипликациясе” номинацияләрендә бәяләнә.

● 9 апрель. 
ТР Дәүләт Советының чираттагы утырышын 16 апрельдә уздыру планлаштырыла. Бу хакта бүген Татарстан парламенты башлыгы урынбасары Римма Ратникова рәислегендә узган Дәүләт Советы Президиумы утырышында мәгълүм булды. 

Дәүләт Советы Секретаре Лилия Маврина белдерүенчә, депутатлар каравына 39 мәсьәлә тәкъдим ителә. Аларның 8е — ТР закон проектлары, 20 се —Федераль закон проектлары. Моннан тыш, утырышта кузгатылачак мәсьәләләр арасында Татарстан Республикасы Дәүләт Советының “Парламентаризм үсешенә өлеш керткән өчен” мактау билгесенә кагылышлы мәсьәлә буенча фикер алышу, Татарстан Республикасында 1990-2014 елларда закон чыгару торышы хакында доклад тыңлау һ.б. бар. 

Утырышка "Татарстан Республикасының Сайлау кодексына һәм аерым закон актларына үзгәрешләр кертү турында"гы ТРның 76-5 нче номерлы закон проекты (II укылыш), "Татарстан Республикасында шәһәр төзелеше эшчәнлеге турында" Татарстан Республикасы законына үзгәрешләр кертү турында"гы 89-5 нче номерлы закон проекты (II укылыш), "Татарстан Республикасы Җир кодексына үзгәрешләр кертү турында" Татарстан Республикасы Җир кодексына үзгәрешләр кертү һәм Татарстан Республикасының 2 нче номерлы законы гамәлдән чыгу турында"гы ТРның 71-5 нче номерлы закон проекты (II укылыш), "Татарстан Республикасында Җиңү билгесе күчермәсен файдалану турында"гы ТРның 84-5 нче номерлы закон проектларын (I укылыш) карау да планлаштырыла. Көн тәртибендә “Татарстан Республикасында мәктәпкәчә белем турында” Хөкүмәт сәгатенә дә урын бирелгән. 

VII утырышка 150 кеше чакыру ниятләнә. Римма Ратникова хәбәр иткәнчә, ТР Дәүләт Советының чираттагы утырышына Төркиянең Бөек җыелышы вәкилләре дә чакырулы. Әлегә аларның утырышта катнашу-катнашмау мәсьәләсе хәл ителә.
● 9 апрельдә ТР Дәүләт Советының “Мәрхәмәт” хатын-кыз депутатлар төркеме Чистайда күчмә утырыш уздырды. Парламент әгъзалары биредә Бөек Җиңүнең 70 еллыгына әзерлек чаралары белән таныштылар.

Чистайга килү белән депутатлар муниципаль район башкарма комитеты җитәкчесе Дмитрий Иванов белән бергә шәһәрнең кайбер мәгариф, мәдәният һәм медицина учреждениеләрендә булдылар. 

Шәһәрнең икенче гимназиясендә депутатлар һәм республика министрлыклары вәкилләре сугыш ветераннарының укучылар белән очрашуында катнаштылар. Республика җитәкчелеге исеменнән ветераннарны котлап, ТР Дәүләт Советы Рәисе урынбасары Татьяна Ларионова Татарстанда сугыш һәм тыл ветераннары өчен бик күп эшләнүен билгеләп үтте. “Бөек Җиңү турында хатирәләрнең, васыять булып, киләчәк буыннарга да барып җитүе бик мөһим”, - диде ул. 

Чистай дәүләт тарихи-архитектур һәм әдәби музей-тыюлыгы кунакларны “Выстрел” дигән эзтабарлар отряды яңа гына оештырган һәм Бөек Ватан сугышы темасына багышланган күргәзмә белән каршы алды. Отряд җитәкчесе Владимир Юдин сөйләгәнчә, эзтабарлар районда хәрби-патриотик эш алып баралар. Хәтер маршында катнашудан тыш, отряд Бөек Ватан сугышының аеруча әһәмиятле вакыйгаларын пропагандалау белән дә шөгыльләнә. 

Чистай Үзәк район хастаханәсендә Дәүләт Советы депутатлары ветераннар өчен ясалган һәм тәртипкә китерелгән махсус палаталарны карадылар, анда дәваланучы ветераннар белән аралаштылар. Берничә ветеранның өендә дә булып чыктылар. 

Чистайның “Юлдаш” олы яшьтәгеләр һәм инвалидлар интернатына депутатлар кыйммәтле бүләкләр һәм бихисап күп тере бүлмә гөлләре алып килделәр. 

Утырыш “Чистай” мәдәният үзәгендә “түгәрәк өстәл” форматында үтте. Аның эшендә, “мәрхәмәт”леләрдән тыш, ТР мәдәният министры урынбасары Гүзәл Нигъмәтулина, ТР сәламәтлек саклау министры урынбасары Илдар Фатыйхов, ТР хезмәт, мәшгулият һәм социаль яклау министры урынбасары Юлия Абдреева, Чистай районы ветераннар советы әгъзалары, шәһәр советы депутатлары, муниципалитет вәкилләре катнашты. 

Утырышны ачканда берләшмә җитәкчесе Илсөя Мезикова Чистайда Җиңүнең 70 еллыгына әзерлек эшләренең һәм ветераннарны хөрмәтләү чараларының югары дәрәҗәдә булуын билгеләп үтте. Чистайлыларга кунакчыллык күрсәткәннәре өчен рәхмәт әйтеп, ул олы бәйрәмнең шундый ук рухта үтәчәгенә ышаныч белдерде. 

Чистай районы башкарма комитеты җитәкчесе Дмитрий Иванов үз чыгышында җирле хакимиятнең ветераннар советы, территориаль-иҗтимагый советлар, эзтабарлар отряды кебек җәмәгать оешмалары белән үзара эшчәнлегенең нәтиҗәле булуын билгеләп үтте. 

Ветераннарны социаль яклау мәсьәләләре турында фикерләре белән утырышта “Мебель фабрикасы” территориаль-иҗтимагый советы җитәкчесе Мария Есипова һәм Казанның “Сугышчан кыз-дуслар” клубы рәисе Нәкый Корбангалиева уртаклаштылар. 

Дәүләт Советы Секретаре Лилия Маврина белдергәнчә, Чистай үзенең урамнарының һәм биналарның бәйрәмчә бизәлеше белән дә сокландырды. “Шәһәрдә үзенә күрә бер төрле яз сулышы сизелә, чын-чынлап бөек һәм зур бәйрәм көтелгәнлеге күренә, - диде ул. – Республиканың башка барлык муниципалитетларына үрнәк булып, Чистай матур плакатларга күмелгән. Бу бәйрәм чараларына әзерлекнең җитдилеген күрсәтә”. 

Сөйләшүне йомгаклап, ТР Дәүләт Советы Рәисе урынбасары Татьяна Ларионова чистайлыларның әзерлегенә югары бәя бирде. Ул Чистайның бу өлкәдәге тәҗрибәсен бөтен җирлекләргә таратырга чакырды.
● 10 апрель.

“Татарстан” китап нәшриятында узган ел 145 исемдә китап бастырылган. Быел, икътисади кризис булу сәбәпле, 113 исемдә китап нәшер итү ниятләнә. Бу хакта бүген ТР Дәүләт Советында узган матбугат конференциясендә парламентның Мәгариф, мәдәният, фән һәм милли мәсьәләләр комитеты рәисе Разил Вәлиев хәбәр итте. Матбугат конференциясендә Россиядә Әдәбият елында уңаеннан уздырыласы чаралар турында сүз барды.

“Әгәр дә теге яки бу өлкәдә чишеләсе мәсьәләләр күбәеп китсә, илдә шуңа багышланган ел игълан ителә. Әдәбият елы язучыларга һәм журналистларга, гомумән, язу эше белән шөгыльләнүчеләргә генә кагылмый, ә бөтен халыкка да кирәкле, чөнки язучылар халыкка дип иҗат итә. Әдәбият елында хәл ителәсе мәсьәләләрнең иң мөһимнәре дип ул язучыларга түләнелә торган гонорарларны, китапларны таратуны атады. - Язучыларның рухи һәм матди хәле турында кайгыртырга кирәк. Иҗат язучының төп эшенә әверелмичә, профессиональ иҗат булмаячак”, - дип искәртте Разил Вәлиев һәм совет чорында язучылар гонорарларына 2-3 ел дәвамында яшәп, яңа әсәрләр иҗат итә алуын ассызыклады.

Парламент депутаты иҗат әһелләре һәм иҗади оешмаларга кагылган закон проекты кирәклегенә игътибарны юнәлтте.

“Әдәбият елы уңаеннан уздырыла торган чараларда язучылар, иҗат әһелләре генә түгел, иҗтимагый оешмалар, гомумән, барлык кешеләр дә актив рәвештә җәлеп ителсен иде”, - дип очрашуны дәвам итте ТР мәдәният министры урынбасары Гүзәл Нигъмәтуллина.

Гүзәл Нигъмәтуллина әйтүенчә, әлеге ел уңаеннан, Татарстан районнарында Әдәбият көннәре, Әдәби турне, быел оешуына 150 еллыгын билгеләп үткән ТР Милли китапханәсе көннәре, китап ярминкәләре, яңа экспозицияләр, концерт чаралары уздыру күздә тотыла. Мисал өчен, Г. Тукай исемендәге Татар дәүләт филармониясендә “Әдәби кичәләр” абонементы барлыкка киләчәк. Шулай ук, әдәби әсәрләргә нигезләнеп төшерелгән уенлы фильм барлыкка килергә мөмкинлеген дә хәбәр итте ул.

Татарстанда ел саен С.Т.Аксаков, Д.С.Лихачев, М.И.Цветаева укулары үткәрелеп килә. Быел исә Чистай шәһәрендә беренче тапкыр Халыкара Б.Пастернак укулары уздырылачак. Моннан тыш, театрлар да Әдәбият елына һәм язучыларның юбилейларына багышланган спектакльләрне сәхнәләштерергә ниятли. Казан Яшь тамашачылар театры, мәсәлән, А.С. Грибоедовның тууына 220 ел тулу уңаеннан, “Горе от ума”сын, В. Шекспирның 450 еллыгына “Чума на оба ваших дома” һ.б. спектакльләр сәхнәләштерү планлаштырыла.

Әдәбият елы язучыларның юбилейларына да бай. Быел Евгений Баратынскийның тууына 215 ел, Каюм Насыйриның тууына 190 ел, Антон Чехов тууына 155 ел, Борис Пастернак һәм Константин Иванов тууларына 125 ел, Таҗи Гыйззәт һәм Сергей Есенин тууларына 120 ел, Шәйхи Маннур белән Михаил Шолоховның тууларына 110 ел, Атилла Расих һәм Константин Симоновның тууларына 100 ел, Гариф Ахунов һәм Аркадий Стругацкийның тууларына 90 ел, Туфан Миңнуллинның тууына 80 ел була.

Мәдәният министры урынбасары бу даталарның барысының да югары дәрәҗәдә билгеләп үтеләчәгенә вәгъдә бирде.

Матбугат очрашуында тагын шундый шатлыклы хәбәр дә ирештерелде - Татарстанның Кама Тамагы районында язучы, драматург, депутат Туфан Миңнуллинга һәм Казанның Һади Такташ - Марсель Сәлимҗанов урамнары чатындагы бакчада татар әдәбияты классигы, шагыйрь, драматург Һади Такташка һәйкәл ачылачак. Моннан тыш, әдип, фронт язучысы Фатих Кәримнең истәлеген мәңгеләштереп, һәйкәл ачу да планлаштырыла.

Казанда “Татар китабы йорты” барлыкка килергә мөмкин: аның консепциясе инде әзер. Ул Казандагы Шәриф Камал музее бинасында урнашачак. “Шәриф Камал музее инде 2-3 ел буш тора һәм анда, төзекләндерү эшләре уздырганнан соң, музейның бер катында “Татар китабы йорты” булдыру тәкъдиме белән чыктык. Шәриф Камал музее да эшчәнлеген бу бинада дәвам итәчәк”, - диде ТР Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев.
● 13 апрельдә ТР Дәүләт Советы каршындагы Яшьләр иҗтимагый палатасы утырышы булды. Анда 6 мәсьәлә каралды. 

Иң элек, Яшьләр иҗтимагый палатасының кайбер әгъзалары әлеге оешмадан китәргә гариза язу сәбәпле, алар урынына яңаларын сайлап куйдылар. "Патриотик тәрбия бик зур роль уйный һәм бу өлкәдә ТР Яшьләр эшләре һәм спорт министрлыгының өлеше искиткеч зур", - диде Яшьләр иҗтимагый палатасы рәисе Тимур Камалтынов утырыш барышында һәм әлеге министрлыкның кайбер вәкилләре ТР Дәүләт Советы Рәисенең Рәхмәт хатлары тапшырылачагын игълан итте. Аларны исә чарада катнашкан ТР парламентының социаль мәсьәләләр буенча комитет җитәкчесе Светлана Захарова тапшырды. 

ТР Яшьләр эшләре һәм спорт министрлыгы исеменнән әлеге министрлыкның балалар һәм яшьләр белән эшләү бүлеге җитәкчесе Владислав Усманов исә эзтабарлык отрядларында хезмәт куйган яшьләргә министрлыкның Рәхмәт хатларын тапшырды. Утырышта ТР экология һәм табигый байлыклар министрлыгының мәгълүмати-аналитик эшчәнлеге идарәсе җитәкчесе Владислав Юранец Яшьләр иҗтимагый палатасының ТР Экология һәм табигый байлыклар министрлыгы белән үзара эшчәнлеге хакында сөйләде. Соңгы вакытта кешеләрнең, шул исәптән яшьләрнең дә, республиканың экологик халәтенә игътибарны арттыруын ассызыклады ул. Шулай ук "Чиста караш" ("Чистый взгляд") конкурсын оештыруда һәм уздыруда ярдәм иткәнгә "Яшьләрнең иҗат академиясе" оешмасына рәхмәтләрен җиткерде. Моннан тыш, Владислав Юранец экология өлкәсендә волонтерлык хәрәкәтен җанландырырга кирәклеген искәртте һәм моның өчен инде махсус сайт эшләнелүен һәм акцияләр планы булдырылуы хакында да хәбәр итте. 

Утырышка килүчеләргә, "Сәләт" яшьләр иҗтимагый фондының башкарма директоры Тимур Сөләйманов "Без булдырабыз! Без бергә!" иҗтимагый хәркәте хакында мәгълүмат бирде һәм Яшьләр иҗтимагый палатасы әгъзаларын әлеге хәрәкәткә кушылырга өндәде. 

Яшьләр иҗтимагый палатасы вәкилләре Бөек Җиңүнең 70 еллыгы уңаеннан уздырылачак проектлар планы белән дә кыскача танышты. "Җиңүнең 70 еллыгы бик мөһим дата һәм аңа инде санаулы көннәр генә калып бара. "Кадрлар резервы" проекты тарафыннан гына да Бөек Җиңүгә багышланган 130 дан артык социаль акцияләр уздырылды. Иҗтимагый яшьләр оешмасы "Безнең Җиңү" проектын, видеороликлар конкурсы уздыра, яшьләр иҗтимагый оешмалары бу юнәлештә төрле эш алып бара. Ел саен, 9 май якынлашканда, ветераннарга, Бөек Ватан сугышы белән бәйле вакыйгаларга игътибар ныграк юнәлтелә, әмма без бу эшне ел дәвамында алып барырга тиеш", - диде палата рәисе Тимур Камалетдинов һәм 9 май- Җиңү көне уңаеннан булачак кайбер акцияләр белән таныштырып узды. Ул хәбәр иткәнчә, 17 апрель көнне Казанның Мәңгелек уты янында "Хәтер вахтасы-2015" башлану тантанасы була. Быел Татарстан эзләнүчеләре Икенче Бөтендөнья сугышы барган 4 төбәккә юл алачак. Алар арасында Ленинград өлкәсе, япон сугышы барган Шумшу утравы һ.б. бар. 4 май көнне Казанның Җиңү паркында Хәтер аллеясына алмагачлар утырту планлаштырыла. Татарстан Яшьләр ассамблеясы җитәкчесе Тимур Кадыйров исә әлеге оешма вәкилләренең 5 майда Мәңгелек утка чәчәкләр китерәчәге хакында хәбәр итте. 

Утырышта, моннан тыш, "2014- 2020 елларда яшьләрнең һәм балаларның ялларын, савыктыруын һәм мәшгульлеген оештыру" профильле сменалар 2015 ел конкурсы хакында һәм 2015 елда ТРда халыкара яшьләр чаралары һ.б. хакында да сөйләшү булды.
● 14 апрельдә ТР Дәүләт Советы Рәисе Фәрит Мөхәммәтшин, Словения Республикасына шәхси сәфәре кысаларында, РФның әлеге республикадагы гадәттән тыш һәм тулы вәкаләтле илчесе Доку Завгаев белән очрашты. 

 Очрашу илчелек инициативасы белән оештырылды. Аның барышында, Фәрит Мөхәммәтшин ТРның Словения бизнес-партнерлары белән сәүдә-икътисад, фәнни-техник, гуманитар өлкәләрдә хезмәттәшлегенә ярдәме өчен дипломатка рәхмәт белдерде. 

Сөйләшү вакытында ТР Президенты вазыйфаларын вакытлыча башкаручы Рөстәм Миңнеханов җитәкчелегендә делегациянең узган елның декабрендә Словения Республикасына килгәч төзелгән килешүләрнең перспективалары, Татарстан һәм Словения ведомстволары арасында имзаланган меморандумнарның гамәлгә ашырылуы хакында да сүз алып барылды. Ике республиканың парламентлары элемтәләрен ныгыту мәсьәләләре хакында да фикер алышу булды. 

Очрашу нәтиҗәләре хакында телефон аша хәбәр иткән Фәрит Мөхәммәтшин: “Безнең партнерларның — парламентарийлар, бизнесменнар, фән һәм җәмәгать эшлеклеләренең — Татарстан белән төбәк хезмәттәшлеген алга таба үстерергә кызыксынуы бар. Безгә Балкан дәүләтләренең барысы белән дә парламентара хезмәттәшлек дәрәҗәсен үстерергә кирәк”,- диде.
● 15 апрельдә Татарстанга Иран парламентының илкүләм куркынычсызлык һәм халыкара сәясәт мәсьәләләре буенча комиссия рәисе Аладдин Боруджерди җитәкчелегендә Иран Ислам Республикасы парламенты делегациясе килде. Делегация рәсми сәфәр кысаларында Татарстан Дәүләт Советында булды. 

ТР Дәүләт Советы Рәисе урынбасары Римма Ратникова Ираннан килгән кунакларга Татарстан парламенты эшчәнлеге, сәяси партияләр һәм эшләрне оештыру турында сөйләде. 

Агымдагы елның җәендә республикада Татарстанның хәзерге тарихында парламентаризмның 25 еллыгы билгеләп үтелә, дип ассызыклады Римма Ратникова. Юбилей чаралары кысаларында тантаналы очрашулар, фәнни-гамәли конференцияләр һәм күргәзмәләр узачак. 

Аладдин Боруджерди Татарстан белән Иранның мәдәнияте һәм диннәре уртаклыкларын билгеләп үтте. Аның сүзләренә караганда, уртаклык мәдәни, мәгариф, фәнни элемтәләрне генә активлаштыруга түгел, ә икътисади элемтәләрне дә җайга салуга стимул булырга, шул исәптә Сәүдә-сәнәгать палаталары хезмәттәшлек дәрәҗәсендә тиеш, дип билгеләп үтте. 

Боруджерди әфәнде шулай ук, киләчәктә дә парламентара элемтәләрне үстерү акутальлегенә игътибарны юнәтте
● 17 апрельдә Дәүләт Советында “Икенче бөтендөнья сугышы: 1945 ел. Совет халкының Бөек Ватан сугышында җиңүендә Татарстанның өлеше” дигән темага фәнни-гамәли конференция булып узды. Анда Дәүләт Советы депутатлары, галимнәр, фәнни үзәкләр вәкилләре, студентлар, мәктәп укучылары һәм укытучылар, сугыш һәм тыл ветераннары катнашты.

Конференцияне ачканда, Дәүләт Советында КПРФ фракциясе җитәкчесе Хафиз Миргалимов Бөек Җиңүнең 70 еллыгы уңаеннан Советлар Союзы тарихының Икенче бөтендөнья сугышы белән бәйле чорының тәрбияви-патриотик әһәмияте артуны билгеләп үтте. “Безнең халык җиңүче данына лаек һәм ул үзенең тарихы белән горурланырга хаклы”, - дип ассызыклады ул. 

Аннан соң конференциядә катнашучылар тарихчылар, галимнәр һәм сугыш ветераннары чыгышларын тыңладылар. РФ Сугыш тарихы фәннәре академиясе (СТФА) академигы, Казан Кремлендәге Бөек Ватан сугышы музей-мемориалы мөдире Михаил Черепанов якташыбыз, Советлар Союзы герое Михаил Девятаев батырлыгының әлегәчә дәүләт сере булган фактлары турында сөйләде. Сугыш ветераны Александр Малов совет гаскәрләренең Берлинны һәм Праганы яулап алу операциясендә катнашуы турындагы хатирәләре белән уртаклашты. Казан университетының ветераннар советы рәисе Валерий Терешовның нотыгы Татарстанда хәрби формированиеләр һәм резервлар оештырылу тарихына багышланды. СТФА академигы, ТР ФА Ш.Мәрҗәни исемендәге тарих институтының бүлек мөдире Альберт Борханов чыгышында татарстанлыларның сугыштагы батырлыгын мәңгеләштерү темасы яктыртылды. Конференциядә дистәдән артык чыгыш тыңланды. 

Конференция азагында берничә сугыш, тыл һәм хезмәт ветеранына, хәрби-патриотик хәрәкәт әгъзаларына КПРФның истәлекле медальләре тапшырылды.
● 20 апрельдә республикада аквакультура үсеше мәмсьәләләренә багышланган матбугат конференциясе булып узды. Экология, табигатьтән файдалану, агросәнәгать һәм азык-төлек сәясәте комитеты рәисе Таһир Һадиев һәм аның урынбасары Ринат Гайзәтуллин репсублика ММЧ вәкилләренә бу өлкәдәге проблемалар һәм перспективалар турында сөйләделәр.

Таһир Һадиев үзенең кереш докладында билгеләп үткәнчә, аквакультура ул балык һәм суүсемлекләр үстерү һәм үрчетү юлы белән товарлыклы продукция алу эшчәнлеген аңлата. Балык үрчетү темасы импорт товарларны алыштыру программаларын тормышка ашыра башлау аркасында тагын да актуальЛәште. Парламент комитеты җитәкчесе аңлатканча, Татарстан бу өлкәдә гадәттән тыш зур мөмкинлекләргә ия. Республикада гомуми озынлыгы 20 мең километрдан артык булган 4 мең елга һәм 8 мең күл, 10 мең гектарлык сулагыч буалар һәм гидротехника корылмалары бар. Бу кадәр җитештерү базасы исә суга ярлы Әлмәт һәм Чүпрәледән башка республиканың барлык районнарында аквакультура белән шөгыльләнүне отышлы ясый ала, дип саный Таһир Һадиев. 

Республика бер елга 35 мең тонна балык ашамлыклары куллана. Бу күләмнең нибары 5 мең тоннасы гына үзебездә җитештерелә. Калганы Россиянең башка төбәкләреннән керә һәм чит илләрдән сатып алына. Балыкчылык белән бездә нибары 22 эшкуар, 16 КФХ, 14 кече ширкән һәм ике акционерлык җәмгыяте генә шөгыльләнә. Республиканың балыкчылык хуҗалыклары 2009 елда максималь күрсәткечләргә ирештеләр – 609 тонна продукция җитештерделәр. Ләкин 2014 елда җитештерү күләме нибары 227 тонна гына булды. Мондый кискен кимүнең сәбәпләре итеп депутаттоварлыклы балык үстерүнең кыйммәткә төшүен, үзебезнең илдә җитештерелә торган азыкларның сыйфатсыз булуын, буаларның техник яктан начараюын һәм күл балыгына ихтыяҗ кимүен атады. “Соңгы елларда бу өлкәдә проблемалар кискенләште, - диде Таһир Һадиев. – Дәүләт тарафыннан акчалата ярдәм җитми, хуҗалыклар үрчетү материалына һәрдаим кытлык кичереәләр, тармак белгечләр һәм эшчеләр белән дә тәэмин ителмәгән. Шулар өстенә, аквакультура субъектларына карата гомуми салым системасы кулланыла”. 

Журналистлар сорауларына җавап итеп, депутат мондый хәлне төзәтүгә юнәлгән чаралар турында сөйләде. Аның фикеренчә, моның өчен “Татарстанда балык хуҗалыгын үстерү” программасын кабул итү зарур, федераль дәүләт программасы кысаларында “Балык Бистәсе районында Кама балык үрчетү комплексы” проектын федераль бюджет финанслау планына кертергә кирәк. Журналистлар шулай ук аквакультура бизнесына инвестицияләрнең кимү сәбәпләре, елгалардан ком һәм таш чыгару белән бәйле эшчәнлекнең затлы балыкларның уылдык чәчү мәйданнары кимүгә тискәре йогынтысы, дәүләт ярдәме күләмнәре белән дә кызыксындылар. 

Журналистлар белән сөйләшүдә Казан районара табигать саклау прокуроры урынбасары Альберт Хәбиров, Күл һәм елга балыкчылык хуҗалыгы дәүләт институтының Татарстан бүлегеннән сектор мөдире Андрей Калайда, ТР Хайваннар дөньясы объектларын саклау һәм файдалану идарәсеннән бүлек мөдире Ренат Сичпияков, ТР Авыл хуҗалыгы һәм азык-төлек министрлыгы җаваплы хезмәткәрләре Динард Гатауллин һәм Хәйдәр Гарифуллин катнаштылар.
● 21 апрельдә ТР Дәүләт Советының Кече залында “Муниципаль идарәдә иң яхшы хезмәткәр”, “Татарстан Республикасының җирле үзидарәләрендә иң яхшы җәмәгать инициативасы”, “Массакүләм мәгълүмат чараларында җирле үзидарә темасын иң яхшы яктырту” республика бәйгеләрендә җиңүчеләрне бүләкләү тантанасы булды. Аны ТР Муниципаль берәмлекләр советы җитәкчесе Минсәгыйть Шакиров алып барды. Тантанада ТР парламенты Рәисе урынбасары Римма Ратникова, ТР Президенты Аппараты җитәкчесе урынбасары — ТР Президентының Территорияләр белән эшләү идарәсе җитәкчесе Илнур Гарипов һ.б. катнашты. 

РФ Президенты Владимир Путинның 2012 елның 10 июнендә имзалаган 805 нче номерлы Указы нигезендә, 21 апрель Җирле үзидарә көне буларак билгеләп үтелә. 

Өстә санап кителгән бәйгеләр 2006 елдан бирле ТР Президенты ярдәме белән уздырыла. Минсәгыйть Шакиров әйтүенчә, конкурс, яхшылар арасында иң яхшыларны билгеләү максатыннан, үткәрелә. “Кешенең профессиональ һәм шәхси сыйфатларын үстерү өчен, аның башкалар арасында нинди урынны биләвен билгеләү мөһим. Тәҗрибә уртаклашу, башкаларның ничек эшләве белән танышу да кирәк”, - диде ул. 

ТР Муниципаль берәмлекләр советы җитәкчесе быел узачак Президент сайлаулары һәм муниципаль берәмлекләрдә булачак сайлаулар хакында да сүз алып барды. 

Римма Ратникова да алда торган сайлаулар темасына тукталды. “Татарстанда 10 ел инде Президент сайлаулары уздырылмады һәм быел булачак сайлаулар бик җитди чара. Сезнең ярдәм белән, бергәләп, без алга куйган максатларга ирешәчәкбез, - диде ул һәм тантанага җыелучыларны котлады. – Бу әле бик яшь бәйрәм, әмма инде үз урынын тапты. Бүгенге җиңүләрегез соңгысы булмасын. Алга таба да уңышлар сезгә!” 

Конкурсларга Татарстанның барлык муниципаль берәмлекләреннән һәм ике шәһәр округыннан 110 заявка килгән, аларны 15 номинациядә билгеләп үттеләр. Минсәгыйть Шакиров бәйгеләрнең дәрәҗәсе артуын искәртте һәм катнашучыларның гына түгел, хәтта аларга юлланылган материалларның да сыйфаты артуын ассызыклады. Аеруча да Биектау, Балтач, Мамадыш, Сарман, Алексеевск, Азнакай муниципаль берәмлекләре һәм Казан, Яр Чаллы шәһәр округларыннан катнашучыларның конкурс эшләрен оештыручылар югары бәяләде. 

Конкурсларның кайберләренә быел яңа номинацияләр өстәлгән. Мисал өчен, “Муниципаль идарәдә иң яхшы хезмәткәр” конкурсына “Электрон хуҗалык кенәгәсе” мәгълүмати-аналитик системасын нәтиҗәле файдалану” номинациясе булдырылган, ә “Массакүләм мәгълүмат чараларында җирле үзидарә темасын иң яхшы яктырту” конкурсында “Шәһәр һәм авыл җирлекләренең иң яхшы интернет бите” номинациясе барлыкка килгән. Шулай ук “Иң яхшы җәмәгать инициативасы” бәйгесенең нигезләмәсенә үзгәрешләр кертелгән. 

Җиңүчеләргә бүген дипломнар, Рәхмәт хатлары, чәчәк бәйләмнәре һәм акчалата премияләр тапшырылды.
● 21 апрельдә ТР Дәүләт Советы Рәисе Фәрит Мөхәммәтшин, Милләт эшләре буенча федераль агентлык җитәкчесе Игорь Баринов белән телефоннан сөйләшкәндә, аны югары урынга билгеләнүе белән котлады һәм нәтиҗәле милли сәясәтне гамәлгә кую мәсьәләләрен уңышлы хәл итүен теләде. 

Татарстан җитәкчелеге республикада тынычлык һәм килешеп яшәүне тәэмин итүгә, республиканың күп милләтле халкының бердәмлеген ныгытуга зур игътибар бирә, дип билгеләп үтте Татарстан парламенты җитәкчесе. Фәрит Мөхәммәтшин республикада яшәүче халыкларның традицияләрен, телләрен саклау һәм үстерү буенча бай тәҗрибәгә ия Татарстан Халыклар ассамблеясы эшчәнлеге турында сөйләде. 

Татарстан Халыклар ассамблеясы рәисе Милләт эшләре буенча федераль агентлык Россия дәүләте барлык халыкларының чәчәк атуы өчен хезмәт итәчәгенә ышаныч белдерде. Ул мөмкинлектән файдаланып, Игорь Бариновны Казанга чакырды. Биредә май ахырында РФ ның ИФО дагы субъектлары дәүләт хакимиятенең Закон чыгару органнары ассоциациясе утырышы була, анда милләтара һәм этноконфессиональ мөнәсәбәтләр өлкәсендә дәүләт сәясәтен гамәлгә куюда федераль һәм төбәк аспектлары каралачак.
● 22 апрельдә Дәүләт Советының өч депутаты Казан университетының Социаль-фәлсәфи фәннәр һәи массакүләм коммуникацияләр институты студентлары белән очрашу үткәрде. Политология бүлегенең өченче курс студентлары белән сөйләшүдә депутатлар Анастасия Исаева (Бердәм Россия), Артем Прокофьев (КПРФ) һәм Руслан Юсупов (ЛДПР) катнаштылар.

КПРФ фракциясе әгъзасы Артем Прокофьев үз чыгышында коммунист депутатларның закон чыгару эшчәнлеге турында сөйләп узды. Ул билгеләп үткәнчә, башка фиркаләр белән сәяси һәм идеологик фикер каршылыклары күп булса да, фракция барлык депутатлар белән хезмәттәшлек итәргә тырыша. 

“Бердәм Россия” фракциясе бҗитәкчесе урынбасары Анастасия Исаева студентларга законнарны язу һәм кабул итү эше турында, социаль проектлар хакында сөйләде. Аның “Мәрхәмәт” депутат хатын-кызлар төркеме һәм Дәүләт Советы каршындагы Иҗтимагый яшьләр палатасы турындагы мәгълүматын да студентлар зур кызыксыну белән тыңладылар. 

Республика парламентына бер мандатлы округтан сайланган ЛДПР вәкиле Руслан Юсупов партиянең республика бүлеге көзгә билгеләнгән җирле сайлауларга катнашырга әзерләнүе хакында бәян итте. 

Аннары депутатлар студентларның сорауларына җавап бирделәр.
● 24 апрельдә ТР Дәүләт Советында ТР «Созвездие-Йолдызлык» иҗтимагый оешмасы активист-балалары өчен ачык ишекләр көне үтте. 

ТР «Созвездие-Йолдызлык» төбәк яшьләр иҗтимагый оешмасы идарә рәисе Марина Михайлова журналистларга сөйләгәнчә, ТР Дәүләт Советында экскурсия оешма идарә әгъзаларының өченче утырышы кысаларында узган, ул 2014 елда яшьләр иҗтимагый оешмасы һәм ТР Яшьләр эшләре һәм спорт министрлыгы башлангычы белән үткәрелгән. 

Төрле елларда «Созвездие-Йолдызлык» фестиваль хәрәкәте лауретлары һәм җиңүчеләре булучылар идарәнең әгъзалары санала. Бүген аларның күбесе утырышта катнашты, әмма кайберләре килә алмаган, чөнки 25 апрель көнне "Пирамида" мәдәни-күңел ачу комплексында узачак «Созвездие-Йолдызлык» гала-концерты репетициясендә катнаша 

"Бүген безнең көн тәртибендә "Татарстанның һәр районында «Созвездие-Йолдызлык» үзәкләрен төзү" темасы каралды. Мондый үзәкләр балалар иҗтимагый оешмалары һәм җирле хакимиятләрнең сәләтле балалар һәм яшьләргә ярдәме буенча эшләрен берләштерү өчен кирәк. Шулай ук утырышта «Созвездие-Йолдызлык» мәдәни арт-үзәген оештыру мәсьәләсе дә күтәрелде, ул безнең районнардан гына түгел, күрше Россия төбәкләрендә яшәүче балаларны да туплар иде", - диде Марина Михайлова. 

Экскурсиядән соң балалар ТР Дәүләт Советының Кече залында Татарстан парламенты Рәисе урынбасары Римма Ратникова белән очрашты. 

"Мин 90нчы елларда "Молодежь Татарстана" газетасы мөхәррире булып эшләдем. Без ул вакытта «Созвездие-Йолдызлык» кебек хәрәкәт турында хыялландык. Без үзебезнең редакция белән шундый фестиваль үткәрә башладык, районнар буенча йөрдек, әмма беркайчан да 10 меңнән артык катнашучы җыелмады. Сезнең оештыручылар ирешкән күрсәткечләргә сокланам, чөнки хәрәкәттә елына 70 мең кеше катнаша. Бу хезмәт артында күпме эш торган аңлыйм - яхшылардан иң яхшыларны сайлап алырга, балалардагы яшерен потенциалны тоемлый белергә кирәк бит. Мин сезнең барыгызга да сокланам, шулай ук республикабыз өчен нәрсә эшләвегезгә", - диде Римма Ратникова. 

Рәис урынбасары Дәүләт Советы эше турында сөйләде, законнары кабул итү турында аңлатты. Ул балаларның кайберләре үскәч, ТР Дәүләт Советына эшкә килер дигән ышаныч белдерде. Римма Ратникова сүзләренчә, бер елда Дәүләт Советында экскурсиядә 3,5 мең кеше була, алар арасында студентлар, укучылар да бар. 

Ул очрашуда катнашучыларга фестивальнең күп кенә номерлары Бөек Ватан сугышының 70 еллыгына багышланган өчен рәхмәт белдерде. 

Очрашу кысаларында ул ТР мәдәни үсешенә зур өлеш керткән өчен Россия һәм Татарстанның халык артисткасы, фестиваля «Созвездие-Йолдызлык» фестиваленең жюри рәисе Зилә Сөнгатуллинага ТР Дәүләт Советы Рәисенең рәхмәт хатын тапшырды. Шулай ук ТР Дәүләт җыр һәм бию ансамбленың баш балетмейстеры Раилә Гарипова да шундый ук рәхмәт хаты белән бүләкләнде. "Эфир" телекомпаниясенең мәдәният бүлеге җитәкчесе, ТР атказанган сәнгать эшлеклесе Дмитрий Пивоваров ТР Дәүләт Советы Рәисенең рәхмәт хатын алды.
● 24 апрельдә "Казан" милли-мәдәни үзәгендә Татарстан Республикасы Ветераннар берлегенә 50 ел тулуга багышланган юбилей пленумы булды. Чарада ТР Дәүләт Советы Рәисе Фәрит Мөхәммәтшин, ТР ветеннар берлеге рәисе Әхәт Юлашев, ТР Премьер-министры урынбасары Васил Шәйхразиев, ТР хезмәт, мәшгульлек һәм социаль яклау министры Эльмира Зарипова һәм башкалар катнашты. 

Чара башында Әхәт Юлашев чараның мәртәбәле кунакларына истәлекле билгеләр тапшырды. Үз чыгышында берлек рәисе оешманы төзү тарихы һәм аны эшчәнлеге хакында сөйләде. Ул шулай ук Россиядә Ветераннар көнен гамәлгә кую башлангычын да җиткерде. 

Фәрит Мөхәммәтшин, оешма республика халкын берләштерүгә, тарихи кыйммәтләрне яшь буынга тапшыруга зур өлеш кертә, дип билгеләп үтте. Ул җыелган ветераннарга рәхмәт белдерде. ТР Дәүләт Советы Рәисе билгеләп узганча, сугыш тәмамланып, 70 ел вакыт үткәч СССРның Бөек Ватан сугышындагы ролен һәм урынын бозып күрсәтү арта гына бара. Ул белдергәнчә, Украина хакимиятендә торган кайбер сәясәтчеләр "Советлар Союзы Германиягә һөҗүм итте дияргә дә була" дип әйтергә дә тайчынмый. "Алар, бу безнең өчен Ватан сугышы түгел, бу бары Икенче Бөтендөнья сугышы, диләр. Ә без, юк, безнең өчен бу Ватан сугышы, дибез. Без Ватанны сакладык, илебезнең киләчәген, фашист гаскәрләре басып алган Европаның бик күп илләрен азат иттек, - дип өстәде Ф.Мөхәммәтшин. - Сез мәктәп хезмәт коллективларында узган очрашуларда сөйләгән дөреслек - бик кыйммәт", - дип мөрәҗәгать итте ул ветераннарга. 

Фәрит Мөхәммәтшин искәрткәнчә, сугыш хәрәкәтләрендә 700 мең татарстанлы катнашкан һәм аларның яртысы гына туган якларына әйләнеп кайткан. Дәүләт Советы Рәисе ветераннарга эшләре өчен рәхмәт белдерде, шулай ук алда көтелгән Җиңү бәйрәмен тантаналы рәвештә билгеләп үтәргә теләде.
● 25 апрельдә, Бөтенроссия урман утырту көнендә, ТР Дәүләт Советы депутатлары "Яшел дулкын" халыкара акциясенә кушылды. Чара Бөек Ватан сугышында Җиңүнең 70 еллыгына багышлана. Бу көнне депутатлар сугыш ветераннары белән бергә Казанның Дәрвишләр бистәсендәге Каенлыкта хәтер аллеясы утыртуда катнашты. 

«Җиңү көне якынайган саен без әлеге бөек бәйрәмне матуррак итеп үткәрү, дәһшәтле сугышта башын салган ватандашларыбызның истәлеген яңарту хакында күбрәк, тирәнрәк уйлыйбыз. Бүгенге көндә арабызда яшәгән ветераннарны төрле тантаналарга чакырып зурлыйбыз, аларга булган хөрмәт һәм ихтирам хисләребезне җиткерәбез, – дип мөрәҗәгать итте акцииядә канашучыларга Татарстан Республикасы Дәүләт Советы Рәисе урынбасары Римма Ратникова – Яшь буын әлеге Җиңүнең нәрсә бәрабәренә яулануы хакында беркайчан да онытмаска тиеш!» 

Бу көнне каенлыта 200 төп агач һәм 4 меңләп каен чәчкене утыртылды. Агачлар янына Казан шәһәренең Совет районында яшәүче ветераннар исемен күрсәткән язулар эленде. Агач утыртуда ветераннар үзләре яисә аларның балалары, оныклары катнашты. Дәүләт Советы депутатлары һәм аппарат хезмәткәрләре агачларны Бөек Ватан сугышында катнашкан, яу кырында башын салган бабалары, туганнары истәлегенә утыртты. 

«Бүген - искиткеч матур урман бәйрәме. Бүген без илебезнең болытсыз киләчәге өчен кан койган ветераннарыбызны искә алабыз. Хөрмәтле ветераннарыбызга мәңгелек дан!», – диде Татарстан Республикасы урман хуҗалыгы министрының беренче урынбасары Харис Мусин. 

«Яшел дулкын» акциясе Россиядә генә түгел, ул халыкара төсмер алды. Бәйсез дәүләт бердәмлегенең барлык илләрендә "Яшел дулкын" акциясе үткәрү башлангычын БДБ дәүләт башлыклары советы утырышында РФ Федерация советы Рәисе Валентина Матвиенко җиткергән иде. 

Әрмәнстан, Белоруссия, Таҗикстан, Кыргызстан һәм БДБның башка илләре парламентарийлары акциядә катнашкан инде. 

Бу көннәрдә Россиядә Бөек җиңүнең 70 – еллыгына багышланган чаралар күп уза. Шуларның берсе – « Җиңү урманы», ул яу кырында башын салган 27 миллион шәһитләр истәлегенә багышлана.
● 25 апрельдә Татарстан Республикасы Дәүләт Советы Рәисе Фәрит Мөхәммәтшин Казан аэропортында эш визиты белән килүче Дагстан Республикасы башлыгы Рамазан Абдулатиповны каршы алды.

Эш сәфәре барышында Рамазан Абдулатипов Татарстан халыкларының Дуслык йортында булды. Монда кунакларга милли-мәдәни мөхтәриятләр урнашкан бүлмәләрне күрсәттеләр. Республика парламенты башлыгы мәртәбәле кунакка төрле милләтләр арасында республикада тынычлыкны һәм иминлекне, халыклар арасында дуслыкны саклауны максат иткән Татарстан халыклары Ассамблеясының эшчәнлеге хакында сөйләде. 

Бу көнне Халыклар дуслыгы йортында Чуваш рекрут җырларының беренче фестивале бара иде, кунаклар чарада катнашучыларны сәламләде. 

Фәрит Мөхәммәтшин үз чыгышында Рамазан Абдулатиповның Россия халыклары Ассамблеясын җитәкләү чорында Татарстан халыклары Ассамблеясын булдыруда зур ярдәм күрсәтүен билгеләп үтте. «Без бүген Халыклар дуслыгы йортында республика җитәкчелеге тарафыннан милли сәясәтне тормышка ашыруга нинди яхшы шартлар тудырылуын үз күзләребез белән күрәбез, - дип басым ясады Фәрит Мөхәммәтшин. – Һичшиксез, безнең бу уңышларыбызда федераль күләмдә эшләүче сәясәтче Рамазан Абдулатиповның да өлеше зур». 

Дагстан башлыгы үзен җылы каршылаулары өчен Татарстан җитәкчелегенә зур рәхмәтен җиткерде һәм республика киләчәктә дә Россиядә алдынгы рәтләрдә булачагына ышаныч белдерде. 

«Татарстан безнең өчен күп мәсьәләләрдә үрнәк булып тора, - диде ул. – Милли гореф-гадәтләрне һәм телләрне саклауда һәм үстерүдә сез зур уңышларга ирештегез». 

Татарстан халыклары Ассамблеясы рәисе Фәрит Мөхәммәтшинның эш бүлмәсендә очрашуда сүз ике республика арасында хезмәттәшлекне үстерү турында барды. 

Рамазан Абулатиповның визит программасында спорт чараларын карау һәм Тукай һәйкәленә чәчәкләр салу, шигърият бәйрәмендә катнашу каралган.
● 26 апрельдә республика Туган тел көнен һәм бөек татар шагыйре Габдулла Тукайның тууына 129 ел тулуны бәйрәм итә. Әлеге бәйрәмнәр уңаеннан оештырылган тантаналы чараларда мәртәбәле кунаклар – кичә Казанга эшлекле визит белән килгән Дагстан Республикасы башлыгы Рамазан Абдулатипов һәм Төрекмәнстан парламенты делегациясе катнаша. 

Татарның бөек шагыйре Габдулла Тукайга Россия, Кытай, Казахстан, Үзбәкстан, Төркия кебек илләрдә һәйкәлләр куелган. Үзенең кыска гына гомерендә Габдулла Тукай шагыйрь һәм публицист, тәрҗемәче, әдәби тәнкыйтче, нәшир буларак искиткеч зур мирас калдырган. 

Бүген иртән Казан шәһәре үзәгендә шагыйрь исемен йөртүче бакчада урнашкан Тукай һәйкәленә чәчәкләр салдылар. Тантаналы чарада Татарстан Республикасы Дәүләт Советы Рәисе Фәрит Мөхәммәтшин, Дагстан Республикасы башлыгы Рамазан Абдулатипов, Төрекмәнстан парламенты делегациясе әгъзалары, Татарстан Республикасы мәдәният министры Айрат Сибагатуллин, Дәүләт Советы депутатлары, күпсанлы әдипләр, иҗат әһелләре катнашты. 

Соңрак Муса Җәлил исемендәге опера һәм балет театры янында урнашкан Тукай һәйкәле янында шигърият бәйрәме булды. Татарстан парламенты башлыгы Фәрит Мөхәммәтшин татарстанлыларга республика җитәкчелеге исеменнән мөрәҗәгать итте. 

«Без республикада чын мәгънәсендә икетеллелек булу белән һәм республикада яшәүче башка халыкларның телләрен  саклап калу максатыннан башкарылган эшләребез белән горурланабыз. Татарстан халыклары йортында оештырылган якшәмбе мәктәпләрендә 18 тел өйрәтелә. Тел – безнең ата-бабаларыбыздан калган бөек мирас, без аны сакларга, үстерергә тиешбез. Телебез яшәсә, без дә яшәрбез!», – диде Татарстан халыклары Ассамблеясы рәисе. 

«Бөек татар шагыйрен искә алу өчен Казанга республикадан гына түгел, Россиянең башка шәһәрләреннән, чит илләрдән кунаклар килүе аеруча шатландыра», – дип өстәде Фөрит Мөхәммәтшин. 

Дагстан Республикасы башлыгы Рамазан Абдулатипов та Татарстан халкына тәбрикләү сүзләре белән мөрәҗәгать итте. «Тукай шигырьләрен укыгач, болар 90 яшьлек аксакал шигырьләре дип уйлыйсың. Ә  Тукай нибары 27 ел тирәсе генә яшәгән икән... Һичшиксез, мондый кешеләр иң югары көч тарафыннан халыкка җибәрелгән олуг бүләк! –диде ул. – Сезнең республика һәрдаим үсештә. Тәҗрибә белән уртаклашу өчен Казанга икенче тапкыр килүем. Сезнең беркайчан да үз телегезне, үз шагыйрьләрегезне онытмавыгызны телим!»
● 27 апрельдә, Россия парламентаризмы көнендә, ТР Дәүләт Советы Фәрит Мөхәммәтшин Рәисе РФ ФҖ каршындагы Россия Закон чыгаручылар советы утырышында катнашты. Утырыш Санкт-Петербургта уздырылды. 

Совет утырышын ачып, Дәүләт Думасы Рәисе Сергей Нарышкин “Россия закончалыгын анализларга, хокук куллану практикасына комплекслы бәя бирергә, аны халыкара чакырулар алдында күңелгә тими торганрак итәргә һәм аның көндәшлеккә сәләтлелеген көчәйтергә” чакырды.

“Безнең төп бурыч – кризис һәм тышкы санкцияләр нәтиҗәсендә икътисадтагы тикәре тенденцияләрне җиңү”, - Федерация советы Рәисе Валентина Матвиенко закон чыгаручылар алдына шундый бурыч куйды. 

Совет утырышында икътисадта кризисны бетерү буенча дәүләт хакимияте органнары эшчәнлеге белән бәйле мәсьәләләр, 2015 елда Россия закончалыгы турындагы хисап әзерләү, “РФ субъектларының Җәмәгать палатасы турында”гы закон проекты каралды. Моннан тыш, парламентарийлар бюджетара мөнәсәбәтләр, Президент Юлламасын гамәлгә кую, балалар мәнфәгатьләрендә Илкүләм гамәлләр стратегиясен үтәү проблемалары буенча фикер алыштылар. Кырым белән Севастопольны Россия Федерациясе хокукый һәм социаль-икътисади системасына интеграцияләү белән бәйле мәсьәләләр аерым каралды. 

Россия парламентаризмы көнендә РФ Президенты Владимир Путин Закон чыгаручылар советы әгъзалары белән очрашты. Аның сүзләренчә, “Җиңү мәгънәсен бозып күрсәтергә омтылу, караны ак итәргә тырышу, азат итүчеләрдән илбасарлар, ә нацист булышчыларын - ирек өчен көрәшүчеләр итәргә тырышу борчу уята”. Шулай ук гуманлык һәм гаделлек идеяләрен раслау күп очракта сәясәтчеләргә, парламентарийларга һәм җәмәгать эшлеклеләренә йөкләнә, дип ассызыклады ул. 

ТР Дәүләт Советы Рәисе Фәрит Мөхәммәтшин, утырыш тәмамлангач, бүгенге вакыйганы шәрехләде. “Россия парламентаризмы көнендә федераль һәм төбәк парламентлары депутатларының очрашуы традициягә әйләнеп бара, - диде ул. – Россия Президентының бу чарада катнашуы форумга аерым мәгънә өсти һәм дәүләт хакимияте закон чыгаручылар тармагының илнең социаль-икътисадый һәм сәяси тормышында роле артуын белдерә".
● 28 апрельдә Россия ТР Дәүләт Советы Рәисе Фәрит Мөхәммәтшин Төрекмәнстан Мәҗлесе Рәисе урынбасары Гөрбангөл Бәйрәмова белән очрашты. Делегациянең Татарстанга килүе максаты — ТР парламенты һәм республикадагы җирле үзидарә реформалары белән танышу. 

“Сезнең Татарстанга килүегезгә мин бик шат. Соңгы арада Татарстан белән Төрекманстан арасы бик якыная. 2012 елда сезгә делегация белән барган идем, әле дә булса шундагы хис-кичерешләремне хәтерлим, - дип сәламләде Төрекмәнстаннан килгән хезмәттәшләрен Фәрит Мөхәммәтшин. – Сез Татарстанга республикада бөек шагыйребез Габдулла Тукайның туган көнен һәм Туган тел көнен билгеләгән вакытта килдегез. Ул көнне Татарстанның һәр почмагында бу бәйрәмне билгеләп үттеләр. Республикада 117 милләт яши һәм без һәркайсының телен сакларга тырышабыз. Татарстанда ике дәүләт теле санала һәм татар телен саклап калу өчен Президент бик күп эшләр башкара. Рус милләтеннән булганнар безнең бу омтылышларыбызны, телебезне саклау, үстерү өчен башкарган эшләребезгә аңлап карый”. 

Ул шулай ук ТР парламенты эшчәнлеге, анда депутатларны сайлау системасы белән таныштырды, республикада 60 тан артык сәяси партия булуын искәртте. Республика Президентын, Премьер-министрын, башкарма комитет органнары җитәкчеләрен сайлау, билгеләп кую, ТРда нинди ведомстволар эшчәнлек алып баруы хакында да мәгълүмат бирде. Моннан тыш, Фәрит Мөхәммәтшин Төрекмәстан Мәҗлесе Рәисе Арҗа Нурбәрдыеваны 30 майда узачак Татарстан парламентаризмы көненә дә чакырды. 

Гөрбангөл Бәйрәмова исә, үз чиратында, аларның делегациясен җылы каршылаулары һәм һәрвакыт ярдәм итәргә омтылулары өчен ТР Дәүләт Советы Секретары Лилия Маврина һәм ТР парламенты вәкилләренә рәхмәтен җиткерде. “Татарстан белән Төрекмәстан арасында мөнәсәбәтләр дәүләт югарылыгында гына түгел, парламент дәрәҗәсендә якынаюга мин бик шат. Татарстан безгә аеруча да якын. Без монда тәҗрибә уртаклашу өчен килдек һәм җирле үзидарәдә системасында сез уздырга торган реформалар белән таныштык”, - диде ул. Шулай ук Төрекмәнстан Мәҗлесе Рәисе урынбасары кичә делегациянең Теләче районында булган кичерешләре белән дә уртаклашты. 

Фәрит Мөхәммәтшинга кадәр делегатлар ТР Муниципаль берәмлекләр советы рәисе Минсәгыйть Шакиров белән очрашып сөйләшкән. Моннан тыш, IT- паркта булып, Татарстанның заманча технологияләр буенча ирешкән уңышлары белән танышкан. “Бездә дә заманча технологияләрне үстерү буенча программалар эшләп килә. Без бу өлкәгә яшьләрне җәлеп итәргә тырышабыз. Киләчәк—алар кулында”, - диде Гөрбангөл Бәйрәмова. 

Очрашуда Татарстан парламенты Секретаре Лилия Маврина, социаль мәсьәләләр комитеты җитәкчесе Светлана Захарова, законлылык һәм хокук тәртибе комитеты җитәкчесе Шакир Яһудин, парламент Рәисе киңәшчесе Олег Гаврилов, Төрекмәстан Мәҗлесенең социаль сәясәт комитет әгъзасы Җорагөл Халбаева, вәкаләтле органнар һәм җирле үзидарә органнары белән эшләү комитеты җитәкчесе Әхмәд Чарыев, мәгълүмәт белән тәэмин итү белгече Язмурад Какагелдыев, Төрекмәстан Мәҗлесе һәм Берләшкән Милләтләр Оешмасының үсеш программасы уртак проекты ассистенты Рәсүл Хаҗаев катнашты.
● 28 апрельдә ТР Дәүләт Советы Рәисе, ТР Волейбол федерациясе президенты Фәрит Мөхәммәтшин “Зенит-Казан” волейбол клубы җитәкчеләре – баш тренер Владимир Алекно һәм Рәфкать Кантюковка команданың Россия чемпионатында җиңүе уңаеннан котлау телеграммасы җибәрде. 

Искәртеп үтик, Татарстан командасы “Белогорье” командасы белән уенда җиденче тапкыр Россия чемпионы исеменә ия булды.«Безнең команда тренерлар составының югары дәрәҗәдәге осталыгы, команданың тырышлыгы нәтиҗәсендә спортның югары казанышларына ирешү мөмкин булуын исбатлады. Татарстан волейболчылары бердәм, көчле рухлы һәм җиңүгә омтылуларын күрсәттеләр.Команда сезонны Россия чемпионатында триумфаль җиңү белән тәмамлады, беренче тапкыр алтын хет-трикны тәмамлады – Россия Кубогы, Чемпионнар лигасы, ә хәзер ил чемпионатында җиңү яулады! Республика сезнең талантыгыз, матур һәм көчле уеныгыз белән горурлана”, - диелгән котлауда.

● 29 апрельдә Татарстан парламентында ТР Дәүләт Советы Рәисе Фәрит Мөхәммәтшин катнашында наркоманияне һәм ВИЧ-инфекцияне һәм башка социаль әһәмияттәге авыруларны кисәтү һәм алардан тернәкләндерү буенча Дәүләт Думасының күп фракцияле депутатлар эшче төркеме утырышы узды. Утырышны Дәүләт Думасы Рәисе урынбасары, “Бердәм Россия” партиясенең Генераль советы секретаре урынбасары Сергей Железняк үткәрде. 

“Наркология авыруларын кисәтү - гражданнарның сәламәтлеген саклау өлкәсендә дәүләт сәясәтенең өстенлекле юнәлеше: яңа алымнар. Төбәк тәҗрибәсе” темасы буенча фикер алышуга Дәүләт Думасы депутатлары, экспертлар, табиблар, министрлык һәм ведомстволар, җәмәгать оешмалары, Россия һәм Татарстан дини конфессия вәкилләре катнашты.“Безнең бурыч – наркоманиягә оператив игътибар итү, шул исәптә закон дәрәҗәсендә дә. Бу кискен мәсьәләләрне төбәк дәрәҗәсендә хәл иткәндә алымнарны дөрес сайлау, гомуми гамәлләр юнәлешен билгеләү зарур”, - дип билгеләде утырыш эчтәлеген Сергей Железняк.“Ведомствоара төркемнең Казанда җыелуы әһәмияткә ия. Бу бик мөһим очрашу. Бүген наркоманиягә, аның яшьләр арасына үтеп керүенә көрәшү мәсьәләләре республика җитәкчелеге, дәүләт һәм муниципаль хакимиятнең барлык дәрәҗәдәге органнары өчен өстенлекле мәсьәлә, - диде үз чыгышында Фәрит Мөхәммәтшин. – Татарстанда бу проблеманы яшьләрне спортка, сәламәт яшәү рәвешенә тартып, хәл итәргә тырышабыз. Безнең республикада өлкәннәргә хөрмәт, гаилә һәм мәдәни кыйммәтләргә саклау традицияләре көчле, бездә беркайчан да наркотиклар һәм исереклек хупланмады. Әмма дөнья үзгәрә, кызганычка каршы, наркотиклар Татарстанга да үтеп керде. Мин шәхсән бу бәлагә юлыккан гаиләләрне беләм, бу зур фаҗига. Татарстанда наркоманиядән кисәтү һәм аңа каршы көрәшү буенча система булдырылган, әмма бу афәтне тамырдан корыту - бик авыр бурыч”. 

Утырышта катнашучылар наркоманиягә каршы көрәш буенча Татарстан тәҗрибәсен җентекләп карадылар, яңа алымнарны, структураларның бергәләп эшләү нәтиҗәлелеген, бу өлкәдә җаваплыларны билгеләп үттеләр.ТР Президентының социаль мәсьәләләр буенча ярдәмчесе Ләйлә Фазлыева, ТР сәламәтлек саклау министрының беренче урынбасары Сергей Осипов, ТР сәламәтлек саклау министры ярдәмчесе Татьяна Клименко, РФ Наркотикларның законсыз әйләнешен контрольдә тоту буенча федераль хезмәтенең ТР буенча идарәсе башлыгы Фаяз Шабаев, ТР мөфтиенең социаль проектлар буенча урынбасары Илдар Баязитов, Мәскәү экспертлары докладлар белән чыгыш ясады.Утырышта катнашучыларның фикеренчә, наркотик кулланучыларның яшьләр булуы, яңа синтетик наркотик матдәләр барлыкка килүе борчуга сала, наротикларга бәйле кешеләрне социаль тернәкләндерү буенча коммерцияле үзәкләрдә кулланыла торган ысулларның законлыгы буенча да сораулар туа. Укучыларны наркотикларны куллануга тикшерү буенча да фикер алыштылар.«Татарстан Республикасы күп кенә мәсьәләләрдә үрнәк булып тора, әмма безнең дошман – наркотиклар, аңа каршы бердәм көрәшү зарур. Безнең төркем нәкъ шуның өчен эшли”, - дип тәмамлады фикер алышуны Сергей Железняк.

● 30 апрельдә ТР Дәүләт Советы Рәисе, ТР Волейбол федерациясе президенты Фәрит Мөхәммәтшин Татарстанның хатын-кызлар волейбол командасын Россия чемпионатында җиңү белән котлады. Кичә Казан командасы, шул ук исемдәге Мәскәү клубы вәкилләрен җиңеп, Россия чемпионаты тарихында бишенче тапкыр чемпион титулын яулады.

“Динамо-Казан” волейбол клубы җитәкчеләре – баш тренеры Ришат Гыйләҗетдинов һәм Президенты Леонид Барышев – исемнәренә җибәрелгән телеграммаларда ТР Волейбол федерациясе президенты әлеге искиткеч мөһим казанышның барлык клуб хезмәткәрләренең фидакарь тырышлыгы, тренерларның югары һөнәри осталыгы, уенчыларның аяусыз көрәше нәтиҗәсе булуын билгеләп үтте. 

Казан волейболчыларының ил чемпионатындагы җиңүен Татарстанның тагын бер атаклы спорт казанышы дип атап, Фәрит Мөхәммәтшин командага уңышлар, яңа җиңүләр теләде һәм илебез спортын үстерүгә керткән өлеш өчен рәхмәт белдерде.

	Дәүләт Советының җиденче утырышы 


16 апрельдә ТР Дәүләт Советының чираттагы утырышы ачылды. Утырышны парламент башлыгы Фәрит Мөхәммәтшин алып барды. 

Утырышта мәртәбәле кунаклар - Төркия Республикасы Бөек Милләт Мәҗлесе Рәисе Чәчәк Җәмил җитәкчелегендә парламент делегациясе катнашты. ТР Дәүләт Советы һәм Төркия Республикасы Бөек Милләт Мәҗлесе арасында күпкырлы үзара хезмәттәшлекне алга таба киңәйтү турында меморандум имзаланды. 
Президиум көн тәртибенә 39 мәсьәлә тәкъдим иткән иде. Аларның сигезе — Татарстан Республикасы законнары проектлары, егермесе — Федераль законнар проектлары. Моннан тыш, утырышта кузгатылачак мәсьәләләр арасында ТР Дәүләт Советының “Парламентаризм үсешенә өлеш керткән өчен” мактау билгесенә кагылышлы мәсьәлә буенча фикер алышу, Татарстан Республикасында 1990-2014 елларда закон чыгару торышы хакында доклад тыңлау һ.б. бар. 

Утырышка "ТР Сайлау кодексына һәм аерым закон актларына үзгәрешләр кертү турында"гы ТРның 76-5 нче номерлы закон проекты (II укылыш), "Татарстан Республикасында шәһәр төзелеше эшчәнлеге турында" Татарстан Республикасы законына үзгәрешләр кертү турында"гы 89-5 нче номерлы закон проекты (II укылыш), "Татарстан Республикасы Җир кодексына үзгәрешләр кертү турында" Татарстан Республикасы Җир кодексына үзгәрешләр кертү һәм Татарстан Республикасының 2 нче номерлы законы гамәлдән чыгу турында"гы ТРның 71-5 нче номерлы закон проекты (II укылыш), "Татарстан Республикасында Җиңү билгесе күчермәсен файдалану турында"гы ТРның 84-5 нче номерлы закон проектларын (I укылыш) карау да планлаштырыла. Шулай ук “Хөкүмәт сәгатен” кысаларында Татарстан Республикасында мәктәпкәчә белем турында мәгълүмат та тыңланачак.

Депутатлар Анастасия Исаева, Альберт Хәбибуллин, Шакир Яһүдин, Светлана Захарова көн тәртибенә өстәмә мәсьәләләр кертү тәкъдиме белән чыктылар.
Утырышта беренчеләрдән булып ТР җәмәгать судьяларын сайлау турында мәсьәлә каралды. Әлеге вазыйфаларга кандидатларны ТР Югары суды Рәисе Илгиз Гыйлаҗев тәкъдим итте.

Татарстан Республикасы җәмәгать судьясы итеп биш елга Татарстан Республикасы Казан шәһәре Яңа Савин суд районы буенча 9 нчы суд участогына – Сабитова Фәридә Айрат кызы; Татарстан Республикасы Казан шәһәре Идел буе суд районы буенча 7 нче суд участогына – Касыймов Рөстәм Рафыйкъ улы; Татарстан Республикасы Чаллы шәһәре суд районы буенча 2 нче суд участогына – Шәйхразиева Юлия Хәйдәр кызы; Татарстан Республикасы Питрәч суд районы буенча 1 нче суд участогына – Геффель Ольга Федоровна; Татарстан Республикасы Тәтеш суд районы буенча 1 нче суд участогына – Зиатдинова Әлфия Әсхәт кызы; Татарстан Республикасы Ютазы суд районы буенча 1 нче суд участогына  Газизов Алмаз Фаяз улы сайланды. 

Татарстан Республикасы җәмәгать судьясы итеп ун елга Татарстан Республикасы Алабуга суд районы буенча 1 нче суд участогына – Рәхимова Лилия Хәметвәли кызы; Татарстан Республикасы Түбән Кама суд районы буенча 7 нче суд участогына – Габидуллин Артур Әсхәт улы; Татарстан Республикасы Чистай суд районы буенча 1 нче суд участогына  Бабкин Игорь Владимирович сайланды.
“Татарстан Республикасында халыкара адреслы социаль ярдәм турында”гы ТР законының 51 нче маддәсенә һәм “Татарстан Республикасы дәүләт бүләкләре турында” ТР законына үзгәрешләр кертү турында”гы 101-5 нче номерлы ТР закон проектын кабул ителде. 

Аның нигезендә, ТРның халыкара абруен, ТР һәм чит ил дәүләтләре, РФның башка субъектлары арасында дуслык һәм хезмәттәшлекне ныгытудагы аерым казанышлары, ТРның көчле алга китешенә ярдәм иткән сәүдә, икътисади, фәнни, техник, социаль, мәдәни элемтәләрне һәм сәнәгать куәтен, нәтиҗәле инвестиция, хәйрия һәм иҗтимагый эшчәнлекне үстерүгә зур өлеш керткән өчен “Дуслык” ордены белән бүләкләү каралган. 

ТР Президентының дәүләт-хокукый идарәсе җитәкчесе Фәридә Волкова чыгышында: “Татарстан дәүләт бүләкләре системасында республиканың иң югары дәүләт бүләге булып “Татарстан Республикасы алдындагы казанышлар өчен” ордены санала иде. Татарстан дөньядагы башка дәүләтләр белән хезмәттәшлекне арттыра, төбәкара хезмәттәшлек тә актив рәвештә үсеш кичерә. Әлеге элемтәләрне ныгытуда зур тырышлык куючы затлар дәүләт дәрәҗәсендә бәяләнергә тиеш”, - диде. Закон проектын парламентка ТР Президенты вазыйфаларын вакытлыча башкаручы Рөстәм Миңнеханов тарафыннан тәкъдим ителгән.
Төркия Республикасы Бөек Милләт Мәҗлесе Рәисе Чәчәк Җәмил җитәкчелегендә парламент делегациясе катнашты. Кунаклар өчен Дәүләт Советы бинасы буйлап кечкенә генә сәяхәт оештырылды, алар парламентаризм музеенда булдылар. 

- Бүген Татарстан Дәүләт Советында гадәти утырыш кына түгел, республикабыз өчен истәлекле һәм тарихи вакыйга – дип шәрехләде Татарстан Республикасы Дәүләт Советы Рәисе Фәрит Мөхәммәтшин әлеге очрашуны. Ул узган тарихларны искә алып, Төркия бик күп татар мөһәҗирләрен сыендырган бөек дәүләт, дип атады. 

- Безнең халыклар өчен уртак якын шәхесләребезне Ата Төрекнең якын киңәшчесе, милләттәшебез Йосыф Акчура, Садрый Максудый һәм классик язучыбыз Гаяз Исхакыйның исемнәрен искә төшерү дә күпне аңлата дип уйлыйм, - диде Фәрит Мөхәммәтшин. - Хәзер дә Төркиядә татарлар күп яши һәм безнең мәдәни, рухи һәм икътисадый элемтәләребез көннән-көн ныгый. 

Фәрит Мөхәммәтшин Төркия Республикасы Бөек Милләт Мәҗлесе Рәисе Чәчәк Җәмил җитәкчелегендә парламент делегациясенең Татарстанга визитын Төркия белән Россия Федерациясе, Татарстан арасындагы тарихи бәйләнешләрне, тугандаш халыклар арасындагы дуслыкны ныгытуның тагын бер дәвамы дип бәяләде һәм парламентара мөнәсәбәтләрнең ныгуы төрек-татар партнерлыгында яңа этап булып тора дип белдерде. 

Дәүләт Советы мөнбәреннән Төркия Республикасы Бөек Милләт Мәҗлесе Рәисе Чәчәк Җәмил татарстанлыларга мөрәҗәгать итте. Төрек парламенты башлыгы Татарстанның яңа тарихында парламентаризм үсешенә 25 ел тулу уңаеннан котлауларын ирештерде һәм “бүген 

Татарстан Республикасы Дәүләт Советы һәм Төркия Республикасы Бөек Милләт Мәҗлесе арасында күпкырлы үзара хезмәттәшлекне алга таба киңәйтү турында имзаланачак меморандум парламентлар арасындагы эшчәнлекне һәм хезмәттәшлекне тирәнәйтер дип ышанам” дип белдерде. 

Татарстан Республикасы Дәүләт Советы һәм Төркия Республикасы Бөек Милләт Мәҗлесе арасында күпкырлы үзара хезмәттәшлекне алга таба киңәйтү турында меморандум имзаланды. Халыкара документка Татарстан Республикасы Дәүләт Советы Рәисе Фәрит Мөхәммәтшин һәм Төркия Республикасы Бөек Милләт Мәҗлесе Рәисе урынбасары Садыйк Якут кул куйдылар. 

Әлеге Меморандумда парламентара багланышларны үстерүнең, күпкырлы мәсьәләләр буенча фикер алмашу өчен шартлар тудыруның үзара мөнәсәбәтләр өчен әһәмиятле потенциал булуын билгеләп үтәлә. Яклар уртак сәүдә-икътисадый багланышларны үстерү, шулай ук мәдәни һәм гуманитар өлкәләрдә хезмәттәшлек итү өчен үз компетенцияләре чикләрендә кирәк булганча булышлык итәчәкләр. Әлеге документ нигезендә Татарстан Республикасы һәм Төркия Республикасы арасында үзара хезмәттәшлекне Россия Федерациясе һәм Төркия Республикасы арасындагы дәүләтара мөнәсәбәтләргә һәм алар нигезендәге дуслык, гомумкешелек кыйммәтләрен яклау традицияләренә, үзара мәнфәгатьләрне исәпкә алуга, хәбәрдарлык йөкләмәләренә һәм принципларына, ышанычка, транспарентлыкка, үзара хөрмәткә һәм алдан белүгә таянып үстерү күздә тотыла. 

«Мин бүгенге чаралардан бик дулкынланам, - дип үз тәэсирләре белән уртаклашты Төркия Республикасы Бөек Милләт Мәҗлесе Рәисе Җәмил Чәчәк журналистлар белән аралашу барышында, - дөресен генә әйткәндә, күптәнннән Татарстанга киләсем килә иде, ниһаят моңа ирештем». Җәмил Чәчәк, «Татарстан җитәкчелеге республикада күп кенә рус-төрек уртак проектларын тормышка ашырырга мөмкинлек бирде» дип басым ясады. «Без ирешелгәннәр белән генә кәнәгатьләнеп калырга җыенмыйбыз, шуңа күрә әлеге Меморандум имзаланды », - диде төрек парламенты вәкиле. 

Дәүләт Советы Рәисе Фәрит Мөхәммәтшин дә бу килешүгә зур канәгатьлек хисләрен белдерде. «Безнең уртак омтылышларыбыз күп. Төркия җитәкчелегенә Россиягә карата дуслык һәм татаулык мөнәсәбәтендә булуы өчен зур рәхмәт белдерәсе килә, - диде Фәрит Мөхәммәтшин.
Татарстанда җирле үзидарә органнарына сайлауларда бюллетеньнәрдә "Бөтенесенә дә каршы" графасы булмаячак. Бүген республика Дәүләт Советы утырышында "ТР Сайлау кодексы һәм ТРның кайбер закон чыгару актларына үзгәрешләр кертү турында"гы закон икенче укылышта кабул ителде. Документ республика сайлау законнарын федераль законнар белән тәңгәлләштерә. 

ТР Сайлау кодексына кертелгән үзгәрешләрнең берсе җирле үзидарә органнарына сайлауларда "Бөтенесенә дә каршы" графасын сайлау бюллетененә кертмәүне күздә тота. ТР Дәүләт Советының Дәүләт төзелеше һәм җирле үзидарә комитеты рәисе, бүгенге утырышта закон проектын тәкъдим иткән Альберт Хәбибуллин аңлатып узганча, Татарстанда Россиядә эшләүче 60тан артык сәяси партия бүлекләре теркәлгән. "Бөтенсенә дә каршы" графасы булмау тавыш бирүчеләргә тәкъдим ителгән зур сайлау мөмкинлеге белән аңлатыла. Моннан тыш, әлеге графа булу һәм бөтенесенә каршы тавыш бирүчеләр күп булу сайлауларны булмаган дип санауга китерергә мөмкин. Ә бу яңадан сайлау үткәрүне таләп итәчәк һәм бюджет чыгымнарына китерәчәк.
2015 елның 1 апреленә Татарстанның дәүләт бурычы 96,5 млрд. сум тәшкил итә. Бу хакта бүген ТР Дәүләт Советы утырышында республика Хисап палатасы җитәкчесе Алексей Демидов хәбәр итте. 

Депутатлар каршында әлеге ведомство эшчәнлегенең 2014 елга хисабында ул дәүләт бурычының 75 млрд сумын кредитлар дип атады. Шуларның 67 млрд-ын Татарстан 2023 елдан каплый башлаячак һәм 10 ел дәвамында түләячәк. 

Узган ел Татарстан 5,5 млрд сум күләмендә елына 0,1 процентлы кредит алган. “Бу өлкәдәге хәлләр бик үк куркыныч түгел. Закон нигезендә, чикләүләрне үтәүне без контрольда тотабыз. 1 гыйнварга дәүләт бурычы 92 миллиард сум булган, керемнәр исә 150 млрд сумны тәшкил иткән, шуңа да борчылыр урын юк”, - диде ул. 

Искәртеп үтәбез: 2014 елда Хисап палатасы тарафыннан ТР бюджеты, мәҗбүри медицина иминиятләштерүенең территориаль фонды бюджетын формалаштыру һәм үтәлешен тикшерү буенча, дәүләт милке белән идарә итү һәм файдалану өлкәсендә 162 тикшерү-ревизия һәм экспертиза-аналитик чара үткәрелгән. 

Үткәрелгән тикшерү чаралары нәтиҗәсендә, гомуми хокук бозуларның суммасы 2,3 млрд (2349977,6 мең) сумнан артып китүе ачыкланган, ул сумма бюджетка тулысынча кире кайтарылган. 

ТР Хисап палатасы һәм прокуратура органнары күрсәтмәсе буенча 180 вазыйфаи зат дисциплинар җаваплылыкка тартылган, 4 кеше эш урыныннан азат ителгән. 3 юридик һәм 37 вазыйфаи зат административ җаваплылыкка (штраф формасында) тартылган, 2 җинаять эше кузгатылган.
“Татарстан Республикасы территориясендә алкогольле продукцияне ваклап сату вакытында, шартларына һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” Татарстан Республикасының 97-5 нче законының 2 нче маддәсенә үзгәрешләр кертү турында” ТР закон проекты белән законның 2 нче маддәсендәге 2 нче пунктына 1 майдан алып 1 октябрьгә кадәрге чорда сезонлы (җәйге) кафеларда сыраны һәм сыра эчемлекләрен ваклап сату мөмкинлеген күздә тота торган нигезләмә өстәлде. 

Искәртеп үтәбез: алкогольле продукция сату һәм куллану өлкәсендә дәүләт йогынтысы чараларын көчәйтү максатларында, “Татарстан Республикасы территориясендә алкогольле продукция ваклап сату вакытында, шартларында һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” 2015 елның 6 мартындагы 10-ТРЗ номерлы ТР законы кабул ителгән иде. 

Злеге закон нигезләмәләре, башлыча, легаль булмаган һәм фальсификацияләнгән алкоголь продукциясен, иң элек, куәтле исерткеч эчемлекләрне сатуга һәм файдалануга каршы көрәшкә юнәлдерелгән. Бу ТРның илдә һәм дөньяда үткәрелә торган спорт, мәдәни һ.б. массакүләм чараларда актив катнашуына, шулай ук республикага күп санлы, бигрәк тә җәйге чорда, кунакларны җәлеп итә торган туристик маршрутлары челтәренә Казанны һәм Татарстанның башка шәһәрләрен кертүгә бәйле әһәмиятле булып тора. 

ТР Министрлар Кабинетының 2008 елның 22 октябрендәге 763 нче номерлы карары белән расланган “2020 елга кадәр һәм 2030 елга кадәрге чорга кластер алым нигезендә Татарстан Республикасының җитештерүче көчләрен үстерү һәм урнаштыру” программасында республика шәһәрендәге һәм районнарындагы җәмәгать туклану предприятиеләре инфраструктурасын алга таба программалы үстерү, шул исәптән бәяләр мөнәсәбәтендә демократик, һәркем өчен мөмкин булган сезонлы рестораннар һәм кафелар ачу проектларын гамәлгә ашыручы эшкуарларга һәрьяклап ярдәм күрсәтү каралган. 

Сыраны һәм сыра эчемлекләрен сатып алуны һәм файдалануны күздә тота торган сезонлы (җәйге) кафелар рәвешендәге стационар булмаган сәүдә объектлары җәйге чорда гражданнарның массакүләм ял итү һәм турист маршрутлары үтү урыннарында җәмәгать туклануын оештыруның оптималь рәвеше булып тора. Шул рәвешле, ял итү өчен тиешле, оешкан һәм контрольда тоту мөмкинлеген бирә торган шартлар булдырыла, алар урамнарда һ.б. җәмәгать урыннарында алкоголь продукциясен стихияле файдалану дәрәҗәсен арттыруга юл куймый. 

ТР парламентының икътисад, инвестицияләр һәм эшкуарлык комитеты депутаты Марат Галиев тәкъдим иткән закон проекты беренче укылышта кабул ителде.
Янгын куркынычсызлыгына кагылган федераль законнарга үзгәрешләр кертү турында өч закон чыгару инициативасы кабул ителде. РФ Дәүләт Думасына карау өчен "Янгын куркынычсызлыгы турында"гы Федераль законга үзгәрешләр кертү турында", Россия Федерациясенең административ хокук бозулар турындагы кодексының 20.4 нче һәм 23.1 нче маддәләренә үзгәрешләр кертү турында", "Россия Федерациясе Шәһәр төзелеше кодексына үзгәрешләр кертү турында"гы федераль закон проектлары җибәрелгән. 

Искәртеп узабыз: ТР Хөкүмәтенең  янгынга каршы федераль законнарга үзгәрешләр кертү турындагы закон чыгару инициативасы республика Дәүләт Советының 20 мартында, Казанның "Адмирал" сәүдә үзәгендәге янгыннан соң узган утырышында кузгатылды. 

ТР Дәүләт Советының бүгенге утырышында закон чыгару инициативаларын Татарстан гадәттән тыш хәлләр министры, Россия Гадәттән тыш хәлләр министрлыгының ТР буенча Баш идарәсе җитәкчесе Рафис Хәбибуллин тәкъдим итте. Аның сүзләренчә, тәкъдим ителгән үзгәрешләр дәүләт янгын күзәтчелеге органнарына дәүләт төзелеш күзәтчелеге органнары белән бергә, кешеләр күп була торган объектларны проектлаган, төзегән һәм файдалануга тапшырган вакытта күзәтчелек эшчәнлеген башкарырга мөмкинлек бирәчәк. 

Моннан тыш, тәкъдим ителгән үзгәрешләр дәүләт янгын күзәтчелеге органнарының файдаланыла торган объектларда контроль чараларын башкару вәкаләтләренә кагыла. Р.Хәбибуллин искәртеп узганча, бүген федераль законнар объектларны файдалануга тапшырып, өч ел булганчы  дәүләт янгын күзәтчелеге тикшерүләр үткәрүне чикли.

РФ Административ хокук бозулар турындагы кодекска тәкъдим ителгән үзгәрешләр суд карары буенча янгын куркынычсызлыгы өлкәсендә кагыйдә бозулар ачыкланган очракта, кешеләр күп булган объектлар эшчәнлеген туктатып торуны күздә тота.

ТР Дәүләт Советы депутатларының күпчелеге өч закон чыгару инициативасын да хуплады.  
“Парламентаризм үсешенә өлеш керткән өчен” мактау билгесе булдыру турында Татарстан Республикасы Дәүләт Советы карары кабул ителде. 

Мактау билгесе белән Россия Федерациясе гражданнары һәм чит ил гражданнары Россия Федерациясе һәм Татарстан Республикасы законнарын, парламентаризмны, гражданнар җәмгыятен, демократияне, парламентара элемтәләрне үстерүгә һәм законлылыкны ныгытуга аеруча зур өлеш керткән өчен, шулай ук актив иҗтимагый-сәяси эшчәнлекләре, закон чыгару (вәкиллекле) органнарында күпьеллык нәтиҗәле хезмәтләре өчен бүләкләнергә мөмкин.

Илдәге катлаулы финанс-икътисади вәзгыять Татарстанның кече һәм урта эшмәкәрлек тармагына тискәре йогынты ясады. Шулай булуга да карамастан, республикада инвестицион климат та, эшмәкәрлекнең торышы да шактый югары дәрәҗәдә саклана. Бу турыда Татарстанның Дәүләт Советы утырышында Татарстан Президенты каршындагы эшкуарлар хокукларын яклау буенча вәкаләтле вәкил Тимур Нагуманов хәбәр итте. 

2014 елда Татарстанда 48,8 мең кече һәм 491 урта бизнес предприятиесе эшләгән. 2015 елның 1 гыйнвары мәгълүматларына караганда исә, республикада барлыгы 88,5 мең шәхси эшмәкәр исәпләнгән. Бу 2013 ел белән чагыштырганда 2,3 процентка азрак. Крестьян-фермер хуҗалыклары санының исә, гомумән дә, 9,5 процентка кимегәнлеге мәгълүм. 

Икътисади күрсәткечләргә килгәндә, 2014 елда кече һәм урта эшмәкәрлек вәкилләре Татарстан тулаем төбәк продуктының 25,5 процентын тәшкил иткән. Хәзерге вакытта кече бизнес тармагында барлыгы 330,6 мең кеше хезмәт куйса, урта эшмәкәрлек предприятиесендә эшләүчеләр исә 56,3 мең дип исәпләнә.  

- 2014 ел Татарстан эшкуарлары өчен җиңелләрдән булмады, билгеле. Ел ахырына исә бу өлкәдә вәзгыять тагын да катлауланды. Әлбәттә, моның сәбәпләре аңлашыла. Валюта курсының үзгәрүе, процент ставкалары күтәрелү, кулланучыларның мөмкинлекләре кимү – болар барысы да малтабарлар эшчәнлегенә тискәре тәэсир ясады. Шулай булуга да карамастан, республикада бизнес тармагы белән бәйле вәзгыять Россиянең башка төбәкләре белән чагыштырганда күпкә уңайрак. Инвестицион климат та, эшмәкәрләрнең хәле дә шактый югары дәрәҗәдә саклана, - дип белдерде “Intertat.ru” журналистына Тимур Нагуманов. 

Татарстан эшкуарлары арасында уздырылган сораштыру нәтиҗәләре дә моның шулай булуын күрсәтә. Мәсәлән, малтабарларның 33,3 проценты 2014 елда үз бизнеслары торышының үзгәрмәве турында белдергән. Эшмәкәрләрнең 30,8 проценты “яхшырды” дип җавап биргән. “Начарланды” дип әйтүчеләр саны исә 22,8 процент тәшкил иткән. Өстәвенә, 2014 елда Татарстан Россиянең бизнес алып бару өчен аеруча уңайлы биш төбәгенә исемлегенә кертелгән. 

Шикаятьләргә килгәндә, 2014 елда эшкуарлар хокукларын яклау буенча вәкил исеменә барлыгы 700гә якын мөрәҗәгать килеп ирешкән. Аларның 60ында эшмәкәрләрнең хокуклары бозылу очраклары аеруча ачык чагылган. Әлеге хокук бозулар вәкилнең шәхсән катнашы нәтиҗәсендә генә юкка чыгарылган. 

- Кагыйдә буларак, эшмәкәрләр безгә килеп, туган проблеманы хәл итүнең барча ысуллары да кулланылып, мәсьәләне хәл итүнең башка юллары калмаган очракларда гына мөрәҗәгать итә. Мәсәлән, 232 мөрәҗәгать бизнес һәм хакимият арасындагы озак вакытлы низаглар белән бәйле иде, - дип дәвам итте сүзен вәкаләтле вәкил. 

Шикаятьләрнең 45 проценты эшкуарларның башкарма хакимият органнары һәм район башлыклары эшчәнлегеннән канәгать булмавы белән бәйле икән.  

2015 елга килгәндә, Тимур Нагуманов нинди дә булса фаразлар ясарга әле иртәрәк дип саный. 

- Фаразлар ясау белән шөгыльләнү бик үк дөрес түгелдер, мөгаен. Без республика эшмәкәрләрен нинди проблемалар борчуы хакында беләбез. Кызганычка каршы, әлегә аларны тулысынча хәл ителде дип әйтеп булмый. Иң мөһиме, икътисад тармагын тотрыклы хәлдә саклау, аның үсешен тәэмин итү, - дип саный Эшкуарлар хокукларын яклау буенча вәкил. 

Тимур Нагуманов үзенең чыгышында “Бизнес һәм хакимият: ачыктан-ачык сөйләшү” проектына да тукталды. 

- Эшчәнлегебезнең беренче көненнән үк без бизнес һәм хакимият арасында элемтә булмавын күрдек. Эшкуарларның проблема һәм инициативалары күп очракта игътибардан читтә кала иде. Карарлар исә бик әкрен кабул ителә яисә инде, гомумән дә, кабул ителми килде. Шуңа күрә без Татарстан Президентына әлеге проектны булдыру мөрәҗәгате белән чыктык. Малтабарлар катнашындагы беренче очрашуда Рөстәм Миңнеханов шәхсән үзе катнашты, - дип белдерде вәкаләтле вәкил. 

Шул рәвешле, хәзерге вакытта әлеге проект эшкуарлар һәм хакимият вәкилләре арасында элемтә ролен үти. 2014 елда ул Россиядәге иң уңышлы проектларның берсе дип игълан ителгән. Россия Президенты каршындагы эшкуарлар хокукларын яклау буенча вәкаләтле вәкил Борис Титов исә Россия төбәкләрен Татарстаннан үрнәк алырга чакырган.
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Ольга БЛАГОДАРОВА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-08, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

